5 ЗАКЛУЧОЦИ ЗА НДТ
ОПФАТ

Овие заклучоци за НДТ се однесуваат на следниве активности утврдени во член 6.6 од Анекс I од Директивата 2010/75/ЕУ, имено:

6.6. Интензивно одгледување живина или свињи:

(а) со повеќе од 40000 места за живина

(б) со повеќе од 2000 места за производство на свињи (над 30 кг), или

(в) со повеќе од 750 места за маторици.
Поконкретно, овие заклучоци за НДТ ги опфаќаат следниве процеси и активности што се одвиваат на самите фарми:

· управување со исхраната на живината и на свињите,

· подготовка на сточната храна/храната за живина (мелење, мешање и чување),

· одгледување (сместување) на живината и свињите,

· собирање и складирање на шталското/птичјото ѓубре,

· обработка на ѓубрето,

· нанесување на ѓубрето врз почвата,

· складирање мртви животни.

Овие заклучоци за НДТ не се однесуваат на следниве процеси или активности:

· отстранување на мртвите животни; ова може да е опфатено со заклучоците за НДТ за Кланици и индустрии за нуспроизводи од животинско потекло (SA).

Останати референтни документи коишто се релевантни за активностите опфатени со овие заклучоци за НДТ се следниве:

	Референтен документ
	Активност

	Согорување отпад (WI)
	Согорување на шталското/птичјото ѓубре

	Индустрии за третман на отпад (WT)
	Компостирање и анаеробна дигестија на шталското/птичјото ѓубре

	Мониторинг на емисии од инсталации кои подлежат на Директивата за индустриски емисии (ROM)
	Мониторинг на емисиите во воздухот и водата

	Економски ефекти и ефекти врз различни медиуми (ECM)
	Економски ефекти и ефекти врз различни медиуми од техниките

	Емисии од складирање (EFS)
	Чување и ракување со материјали

	Енергетска ефикасност (ENE)
	Општи аспекти на енергетска ефикасност

	Индустрија за храна, пијалаци и млеко (FDM)
	Производство на сточна храна/храна за живина


Во оној дел каде заклучоците за НДТ се однесуваат на чувањето и нанесувањето на шталското/птичјото ѓубре врз почвата, тоа не влијае на одредбите од Директивата 91/676/ЕЕЗ1 на Советот за заштита на водите од загадување предизвикано од нитрати од земјоделски извори.

Во оној дел каде заклучоците за НДТ се однесуваат на складирање и отстранување мртви животни и на обработка и нанесување на шталското/птичјото ѓубре врз почвата, тоа не влијае врз одредбите од Регулативата на ЕК 1069/20092 во која се утврдени правилата во однос на нуспроизводи од животинско потекло и нивни деривати кои не се наменети за исхрана на луѓето.  

Овие заклучоци за НДТ важат без да влијаат врз другото релевантно законодавство, како на пр. за благосостојба на животните.

-------------------------------------------

(1) Сл. весник на ЕУ L 375/1, 31.12.1991, стр. 1

(2) Сл. весник на ЕУ L 300/1, 14.11.2009, стр. 1

ДЕФИНИЦИИ

За целите на овие заклучоци за НДТ ќе се користат следниве дефиниции:
	Термин
	Дефиниција

	Фарма
	Инсталација дефинирана во член 3(3) од Директивата 2010/75/ЕУ во која се одгледуваат свињи или живина.

	Нова фарма
	Фарма која прв пат добила дозвола по објавувањето на овие заклучоци за НДТ или целосна замена на фармата по објавувањето на овие заклучоци за НДТ.

	Постојна фарма
	Фарма којашто не е нова.

	Постројка
	Дел од фармата каде се извршуваат некои од следниве процеси или активности: сместување на животните, складирање на шталското/птичјото ѓубре, обработка на ѓубрето. Постројката се состои од една зграда (или објект) и/или неопходната опрема за извршување на процесите или активностите.

	Нова постројка
	Постројка која прв пат добила дозвола на локацијата на фармата по објавувањето на овие заклучоци за НДТ или целосна замена на постројката врз постојните темели по објавувањето на овие заклучоци за НДТ.

	Постојна постројка
	Постројка којашто не е нова.

	Чувствителен рецептор
	Подрачје на коешто му е потребна посебна заштита, како што се:
- населени места,

- места каде се извршуваат активности од страна на човекот (на пр. училишта, дневни центри, места за рекреација, болници или старечки домови),
- чувствителни екосистеми/живеалишта.

	Отпадни води
	Истекување дождовница најчесто измешана со измет, вода од чистењето на површините (на пр. подовите) и опремата, и вода од работењето на системите за прочистување на воздухот. Таа, исто така, може да се нарекува и нечиста вода.

	Место за животно
	Простор обезбеден по животно во системот за сместување земајќи го предвид максималниот капацитет на постројката.

	Вкупен амонијачен азот
	Амониум-N (NH4-N) и неговите соединенија, вклучително урична киселина, кои лесно се разградуваат и образуваат NH4-N.

	Вкупен азот
	Вкупен азот, изразен како N, кој вклучува слободен амонијак и амониум (NH4-N), нитрити (NО2-N), нитрати (NO3-N) и органски азотни соединенија.

	Вкупен излачен азот
	Вкупен азот што се отстранува со метаболитичките процеси на животното преку урината и фецесот.

	Вкупен фосфор
	Вкупен фосфор, изразен како P2O5, кој ги вклучува сите неоргански и органски фосфорни соединенија, растворени или врзани за честички.

	Вкупен излачен фосфор
	Вкупен фосфор што се отстранува со метаболитичките процеси на животното преку урината и фецесот.

	Ad libitum (по желба)
	Обезбедување слободен пристап до храна и вода, при што на животното му се овозможува само да го регулира внесувањето според своите биолошки потреби.

	Течно шталско ѓубре
	Фецес и урина измешани, или може да не бидат измешани, со постилочен материјал и малку вода при управувањето за да се добие воденесто ѓубриво кое ќе содржи сува материја до 10% и кое тече под влијание на гравитацијата и може да се испумпува. 

	Цврсто шталско/птичјо ѓубре
	Фецес или измет и урина измешани, или може да не бидат измешани, со материјал од леглото, кои не течат под влијание на гравитацијата и не може да се пумпаат.

	Заштитно орање
	Секој метод на обработка на почвата со кој се оставаат остатоци од културата од претходната година (како сламки или остатоци од пченка или жито) на нивите пред и по сеење на следната култура за да се намали ерозијата на почвата и исцедувањето на водата.


Дефиниции за одредени категории животни

	Термин
	Дефиниција

	Свиња
	Животно од видот свињи, од која било возраст, чувано за расплод или за товење. 

	Прасиња
	Свињи во периодот од раѓање па сè до одбивање.

	Одбиени прасиња
	Млади свињи во периодот од одбивање до товење кои обично се одгледуваат од жива мера од околу 8 кг до 30 кг. 

	Товни свињи  
	Производни свињи од периодот кога обично тежат од 30 кг жива мера до колење или прво парење. Во оваа категорија се вклучени свињи за одгледување, терминални свињи и назимките кои не се оплодени.

	Маторици
	Свињи од женски род за време на периодите на парење, гестација и  

опрасување.

	Спрасни маторици
	Маторици подготвени за парење и пред гестација.

	Маторици во гестација
	Бремени маторици, вклучувајќи и назимки.

	Опрасени маторици 
	Маторици меѓу перинаталниот период и одбивањето на прасињата.

	Живина
	Пилиња, мисирки, бисерки, патки, гуски, потполошки, гулаби, фазани и еребици кои се одгледуваат или се чуваат во заробеништво заради приплод, производство на месо или јајца за консумирање, или за надополнување на фондот на дивеч.

	Несилки
	Пораснати пилиња од женски род за производство на јајца откако ќе наполнат 16 до 20 недели.

	Пилиња  
	Млади пилиња кои ја немаат достигнато возраста за несење јајца. Кога се одгледуваат за производство на јајца, пилињата стануваат несилки кога ќе почнат да несат јајца на возраст од 16 до 20 недели. Кога се одгледуваат заради приплод, младите пилиња од машки и женски род се дефинираат како пилиња сè додека не наполнат 20 недели старост.

	Бројлери  
	Пилиња кои се одгледуваат за производство на месо. 

	Расплодни бројлери
	Матично јато (машки и женски) кои се чуваат да несат јајца за производство на бројлери.

	Расплодна живина
	Матично јато (машки и женски) кои се чуваат да несат јајца за испилување.


ОПШТИ СОГЛЕДУВАЊА
Техниките наведени и опишани во овие заклучоци за НДТ не се ниту строго пропишани, ниту пак сеопфатни. Може да се користат и други техники со кои ќе се обезбеди барем подеднакво ниво на заштита на животната средина.

Заклучоците за НДТ се општо применливи, освен доколку не е поинаку наведено.
Освен доколку не е поинаку наведено, нивоата на емисии според најдобрите достапни техники (BAT AELs) за емисии во воздухот дадени во овие заклучоци за НДТ се однесуваат на масата на емитувани супстанции по место на животно за сите турнуси на одгледување во текот на една година (т.е. кг супстанција/место на животно/година).

Сите вредности на концентрации изразени како маса на емитувана супстанција на волумен во воздухот се однесуваат на стандардни услови: сув гас на температура од 273 К и притисок од 101,3 kPa.

[ЗАБЕЛЕШКА до ТРГ (Техничката работна група): Иако во овој нацрт документ се дадени упатувања до други делови од БРЕФ документот со цел да се помогне во работата на ТРГ, тие нема да бидат вклучени во финалната верзија на заклучоците за НДТ. Поради тоа, таквите упатувања се прикажани во квадратни загради и со закосени букви.] 
5.1
Општи заклучоци за НДТ 

Покрај овие општи заклучоците за НДТ, се применуваат и заклучоците за НДТ кои се специфични за секторот или за процесот и се дадени во Дел 5.3.  

5.1.1 
Систем за управување со животната средина (EMS) 

НДТ 1. Со цел да се подобрат целокупните еколошки перформанси на фармите, НДТ 

е тие да спроведат и да се придржуваат до Систем за управување со животната средина (EMS) кој ќе ги содржи сите следни карактеристики: 

1. посветеност на раководството, вклучувајќи го и повисокото раководство; 

2. дефинирање на политика за животната средина која вклучува постојано подобрување на еколошките перформанси на инсталацијата од страна на раководството; 

3. планирање и воспоставување на потребните процедури, цели и таргети во согласност со финансиското планирање и вложување; 

4. спроведување процедури при што особено внимание ќе се посвети на: 

(а) структура и одговорност; 

(б) обуки, информираност и компетентност; 

(в) комуникација; 

(г) вклучување на вработените; 

(д) документација; 

(ѓ) ефективна контрола на процесите; 

(е) програми за одржување; 

(ж) подготвеност и реагирање на вонредни состојби; 

(з) внимавање на исполнувањето на барањата од законодавството за животна средина.  

5. проверка на перформансите и преземање корективни дејства при што особено внимание ќе се посвети на: 

(а) мониторинг и мерење (исто така, види Референтен извештај за мониторинг на емисии од инсталации кои подлежат на Директивата за индустриски емисии изработен од Заедничкиот истражувачки центар (JRC));  

(б) корективни и превентивни дејства; 

(в) водење евиденција; 

(г) независни (каде е возможно) внатрешни или надворешни ревизии со цел да се утврди дали Системот за управување со животната средина ги исполнува планираните аранжмани или не, и дали е соодветно спроведен и одржуван;

6. преглед на Системот за управување со животната средина и на неговата континуирана соодветност, адекватност и ефективност од страна на повисокото раководство; 

7. следење на развојот на почисти технологии;  

8. согледување на влијанието врз животната средина од евентуалното престанување со работа на инсталацијата во фаза на проектирање на нова постројка, како и во текот на нејзиниот работен век;  

9. редовна примена на постапка за споредување со другите инсталации во секторот (на пример, Секторскиот референтен документ за Систем за управување и ревизија на животната средина). 

Особено за секторот на интензивно одгледување живина и свињи, НДТ е во Системот за управување со животната средина да се вметнат следниве карактеристики: 

10. Спроведување план за управување со бучава (види НДТ 9). 
11. Спроведување план за управување со мирис (види НДТ 12). 

Технички согледувања релевантни за применливоста  

Опсегот (односно нивото на детали) и природата на Системот за управување со животната средина (СУЖС) (на пр. стандардизиран или нестандардизиран) ќе зависи од природата, обемот и сложеноста на фармата, како и од различните влијанија врз животната средина кои таа може да ги предизвика.  

[Овој заклучок за НДТ се заснова на информациите дадени во Дел 4.2] 

5.1.2 
Домаќинско работење 

НДТ 2. Со цел да се спречи или намали влијанието врз животната средина и да се подобрат севкупните перформанси, НДТ е да се користат сите техники дадени во продолжение. 

	
	Техника
	Применливост

	а
	Соодветна локација на постројката/фармата и просторно распределување на активностите со цел: 

· да се скрати транспортот на животните и материјалите (вклучувајќи го шталското/птичјото ѓубре); 

· да се обезбеди соодветна оддалеченост од чувствителни рецептори кои е потребно да се заштитат; 

· да се земат предвид доминантните климатски услови   

(на пр. ветер и врнежи); 

· да се земе предвид потенцијалниот капацитет за иден развој на фармата; 

· да се спречи загадување на водите. 
	Може да не е општо применливо за постојните постројки/фарми.

	б
	Да се едуцираат и обучат вработените, особено за: 

· релевантни регулативи, одгледување добиток, здравје и благосостојба на животните, управување со шталското/птичјото ѓубре, безбедност на работниците; 

· транспорт и нанесување на шталското/птичјото ѓубре; 

· планирање активности; 

· планирање и управување при вонредни состојби;
· сервисирање на опремата.
	Општо применливо.

	в
	Да се подготви план за вонредни состојби за справување со неочекувани емисии и инциденти, како на пример, загадување на водните тела.  

Тоа може да вклучува: 

· план на фармата на кој се гледаат одводните системи и изворите на вода/ефлуенти; 

· планови за дејствување како реакција при некои евентуални настани (на пр. пожари, протекување или распаѓање на складиштата за течно ѓубре, неконтролирани истекувања од куповите шталско/птичјо ѓубре, излевање масло); 

· достапна опрема за справување со инцидент на загадување (на пример, за затнување земјени одводни канали, насипување ендеци, заштитни прегради при излевање масло).
	Општо применливо.

	г
	Редовно да се проверуваат, поправаат и одржуваат објектите и опремата. Тоа може да вклучува: 

· чистота на фармата; 

· справување со штетници; 

· проверка на складиштата за течно шталско ѓубре за присуство на знаци на оштетување, дотрајување или протекување; 

· пумпи за течно ѓубре, мешалки, сепаратори, уреди за наводнување;  

· системи за довод на вода и храна;  

· систем за вентилација и сензори за температура; 

· силоси и опрема за транспорт (на пр. вентили, цевки);

· системи за прочистување на воздухот (на пр. со редовни контроли).
	Општо применливо. 

	д
	Складирање на мртвите животни на тој начин што ќе се спречат или намалат емисиите.
	Општо применливо.


[Овој заклучок за НДТ се заснова на информациите кои се дадени во Деловите 4.1.1, 4.1.2, 4.1.3, 4.1.5, 4.1.6, 4.1.7 и 4.1.8] 

5.1.3 Управување со исхраната 

НДТ 3. Со цел да се намали вкупниот излачен азот, а со тоа и емисиите на амонијак, и притоа истовремено да се задоволат нутритивните потреби на животните, НДТ е да се користи формула за исхрана и стратегија за исхрана која вклучува една или комбинација од техниките дадени во продолжение. 

	
	Техника (1)
	Применливост

	а
	Намалување на содржината на сиров протеин со употреба на балансирана исхрана која се заснова на нето енергијата за свињи (или во случајот на живината, енергија која може да се метаболизира) и сварливи аминокиселини
	Општо применливо.

	б
	Исхрана во повеќе фази со формула за исхрана која е адаптирана на посебните потреби на периодот на производство
	Општо применливо.

	в
	Додавање контролирани количества есенцијални аминокиселини во исхрана со ниско ниво на сирови протеини
	Применливоста може да биде ограничена кога нископротеинска храна не е економски достапна. Синтетичките аминокиселини не се применливи за органско производство на добиток.

	г
	Употреба на одобрени додатоци во исхраната кои го намалуваат вкупниот азот што се излачува
	Општо применливо.

	(1) Опис на техниките е даден во Дел 5.4.10.1. Информации за ефективноста на техниките за намалување на емисиите на амонијак може да се преземат од признаените европски или меѓународни упатства, на пример документот со упатства „Опции за намалување на амонијакот“ на Економската комисија на Обединетите нации за Европа (UNECE).


Вкупниот азот што се излачува според НДТ е даден во табела 5.1. 

Табела 5.1: Вкупен азот што се излачува според НДТ 

	Параметар
	Категорија на животно
	Вкупно азот што се излачува според НДТ (1)(2)
(кг излачен N/место на животно/година)

	Вкупно излачен азот, изразен како N
	Одбиени прасиња
	1,5 – 4,0

	
	Товни свињи
	7,0 – 13,0

	
	Маторици (вклучувајќи ги и прасињата кои цицаат)
	17,0- 30,0

	
	Кокошки несилки 
	0,4 – 0,8

	
	Бројлери 
	0,2- 0,6

	
	Патки
	0,4 – 0,8

	
	Мисирки
	1,0- 2,3 (3)

	(1) Долната граница на опсегот може да се постигне со употреба на комбинација од техники.  

(2) Вкупниот азот што се излачува според НДТ не е применлив за пилиња или расплодна живина, за сите видови живина.  

(3) Горната граница на опсегот вообичаено се однесува на одгледување мисири.


Мониторингот што се однесува на ова е опишан во НДТ 24. Нивоата на вкупно излачен азот според НДТ може да не се применливи за органско производство на добиток или за одгледување видови живина кои не се наведени погоре.  

[Овој заклучок за НДТ се заснова на информациите кои се дадени во Деловите 3.3.1, 4.3.1, 4.3.2, 4.3.3 и 4.3.6] 

НДТ 4. Со цел да се намали вкупниот излачен фосфор и притоа истовремено да се задоволат нутритивните потреби на животните, НДТ е да се користи формула за исхрана и стратегија за исхрана која вклучува една или комбинација од техниките дадени во продолжение. 

	
	Техника (1)
	Применливост

	а
	Исхрана во повеќе фази со формула за исхрана која е адаптирана на посебните потреби на периодот на производство  
	Општо применливо. 

	б
	Употреба на одобрени додатоци во исхраната кои го намалуваат вкупниот фосфор што се излачува (на пр. фитаза)
	Фитазата може да не биде применлива во случај на органско производство на добиток.

	в
	Употреба на лесно сварливи неоргански фосфати како делумна замена за конвенционалните извори на фосфор во храната  
	Општо применливо во рамки на ограничувањата поврзани со достапноста на лесно сварливи неоргански фосфати.

	(1) Опис на техниките е даден во Дел 5.4.10.2. 


Вкупниот фосфор што се излачува според НДТ е даден во табела 5.2. 

Табела 5.2: Вкупен фосфор што се излачува според НДТ 

	Параметар
	Категорија на животно
	Вкупно фосфор што се излачува според НДТ (1)(2)

(кг излачен P2O5/место на животно/година)

	Вкупно излачен фосфор, изразен како P2O5
	Одбиени прасиња 
	1,2 – 2,2

	
	Товни свињи
	3,5 – 5,4

	
	Маторици (вклучувајќи ги и прасињата кои цицаат)
	9,0 – 15,0

	
	Кокошки несилки 
	0,10 – 0,45

	
	Бројлери 
	0,05 – 0,25

	
	Мисирки
	0,15 – 1,0

	(1) Долната граница на опсегот може да се постигне со употреба на комбинација од техники.  

(2) Вкупниот фосфор што се излачува според НДТ не е применлив за пилиња или расплодна живина, за сите видови живина.


Мониторингот што се однесува на ова е опишан во НДТ 24. Нивоата на вкупно излачен азот според НДТ може да не се применливи за органско производство на добиток или за одгледување видови живина кои не се наведени погоре.  

[Овој заклучок за НДТ се заснова на информациите кои се дадени во Деловите 3.3.1, 4.3.1, 4.3.2, 4.3.4, 4.3.5 и 4.3.6] 

5.1.4 Ефикасно користење на водата 

НДТ 5. Со цел ефикасно да се користи водата, НДТ е да се користи комбинација од техниките дадени во продолжение. 

	
	Техника
	Применливост

	а
	Водење евиденција за користењето на водата 
	Општо применливо. 

	б
	Откривање и поправање на дефекти што предизвикуваат протекувања на вода
	Општо применливо.

	в
	Употреба на опрема за чистење под висок притисок за чистење на објектите во кои се сместени животните и на опремата
	Не е применливо за постројките за живина во кои се користат системи за суво чистење.

	г
	Избор на соодветна опрема (на пр. поилки цуцли, автоматски кружни поилки (чинии), поилишта) за посебната категорија животно, а истовремено да се обезбеди достапност на водата (ad libitum) 
	Општо применливо.

	д
	Редовна проверка и (доколку е неопходно) приспособување преку калибрација на опремата за напојување со вода за пиење 
	Општо применливо.

	ѓ
	Повторно користење на неконтаминираната дождовница како вода за чистење 
	Може да не е применливо за  

постојните фарми поради високите трошоци. Применливоста може да е ограничена поради 

биосигурносни ризици.


[Овој заклучок за НДТ се заснова на информациите кои се дадени во Деловите 4.4.1 и 4.15.2.1] 

5.1.5 
Емисии од отпадни води 

НДТ 6. Со цел да се намали создавањето отпадни води, НДТ е да се користи комбинација од техниките дадени во продолжение. 

	
	Техника (1)
	Применливост

	а
	Загадените делови од дворот треба да бидат колку што е можно помали 
	Општо применливо. 

	б
	Да се сведе на минимум користењето вода
	Општо применливо.

	в
	Неконтаминираната одводна вода да се сепарира од протоците на отпадна вода којашто треба да се третира
	Може да не е применливо за постојните фарми.

	(1) Опис на техниката е даден во Дел 5.4.1. 


[Овој заклучок за НДТ се заснова на информациите кои се дадени во Дел 4.15.2] 

НДТ 7. Со цел да се намалат емисиите од отпадни води во водата, НДТ е да се користи една или комбинација од техниките дадени во продолжение. 

	
	Техника (1)
	Применливост

	а
	Отпадната вода да се одведе до контејнер за таа намена или до складиштето за течно шталско ѓубре 
	Општо применливо. 

	б
	Да се изврши третирање на отпадните води 
	Општо применливо.

	в
	Нанесување на отпадните води на почвата, на пр. со помош на систем за наводнување, како што се прскалки, подвижен уред за наводнување, цистерна, инјектор со црево (за течното ѓубре)
	Применливоста може да е ограничена поради ограничена достапност на погодна земја веднаш до фармата. 
Применливо само за отпадни води со докажано ниско ниво на загадување. 

	(1) Опис на техниките е даден во Дел 5.4.1. 


[Овој заклучок за НДТ се заснова на информациите кои се дадени во Дел 4.15.2] 

5.1.6 
Ефикасно користење на енергијата
НДТ 8. Со цел ефикасно да се користи енергијата на фармата, НДТ е да се користи комбинација од техниките дадени во продолжение. 

	
	Техника (1)
	Применливост

	а
	Високоефикасни системи за греење/ладење и вентилација
	Може да не е применливо за постојните постројки. 

	б
	Оптимизација на системите за греење/ладење и вентилација и на управувањето, особено каде се користат системи за прочистување на воздухот  
	Општо применливо.

	в
	Изолација на ѕидовите, подовите и/или таваните на објектите во кои се сместени животните 
	Може да не е применливо за постројки коишто користат природна вентилација. Изолацијата може да не е применлива за постојните постројки заради структурни ограничувања. 

	г
	Употреба на енергетски ефикасно осветлување
	Општо применливо.

	д
	Употреба на топлински разменувачи. Може да се користи еден од следниве системи:

1. воздух-воздух

2. воздух-вода 
 

3. воздух-земја
	Топлинските разменувачи воздух-земја се применливи само кога има достапен простор поради потребата од голема површина на почва.

	ѓ
	Користење топлински пумпи за искористување на отпадната топлина 
	Применливоста на топлинските пумпи врз основа на искористување геотермална отпадната топлина е ограничена кога се користат хоризонтални цевки поради потребата од простор.

	е
	Искористување на отпадната топлина со комбинирано греење и ладење на подот со постилка (комбидек систем)
	Не е применливо за фарми за свињи.

Применливоста зависи од можноста за поставување затворен  подземeн резервоар за водата која циркулира.

	ж
	Користење природна вентилација
	Не е применливо за постројки со централизиран систем за вентилација.  

Кај постројките за свињи, ова може да не е применливо за: 

- системите за сместување со под со постилка во топли клими; 

- системите за сместување без под со постилка или без покриени, изолирани боксови (на пр. покриени лежишта) во студени клими.  

Кај постројките за живина: 

- може да не е применливо во првичната фаза на одгледување, освен кај производство на патки; 

- може да не е применливо поради екстремните климатски услови.

	(1) Опис на техниките е даден во Дел 5.4.2. 


[Овој заклучок за НДТ се заснова на информациите кои се дадени во Дел 4.5] 

5.1.7 
Емисии на бучава

НДТ 9. Со цел да се спречи, или доколку тоа не е изводливо, да се намалат емисиите на бучава, НДТ е да се воспостави и спроведе план за управување со бучава како дел од системот за управување со животната средина (види НДТ 1), кој ги содржи следниве елементи: 

i. протокол кој содржи соодветни активности и временски рамки; 

ii. протокол за спроведување мониторинг на бучавата; 

iii. протокол за реагирање при идентификувани настани што причинуваат бучава; 

iv. програма за намалување на бучавата дизајнирана, на пример, да се идентификуваат изворите, да се следат емисиите на бучава, да се карактеризираат уделите на изворите и да се спроведат мерки за елиминација и/или намалување; 

v. преглед на минати инциденти со бучава и корективни средства и дисеминација на сознанија за овие инциденти со бучава. 

Применливост  

НДТ 9 е применлива единствено во случаи кога се очекува и/или кога е докажана непријатна бучава кај чувствителни рецептори.  

[Овој заклучок за НДТ се заснова на информациите кои се дадени во Дел 4.14] 

НДТ 10. Со цел да се спречи, или доколку тоа не е изводливо, да се намалат емисиите на бучава, НДТ е да се користи една или комбинација од техниките дадени во продолжение. 

	
	Техника
	Опис
	Применливост

	а
	Обезбедување адекватно растојание меѓу постројката/ фармата и чувствителните рецептори
	Во фазата на планирање на постројката/фармата, се обезбедува адекватно растојание меѓу постројката/фармата и чувствителните рецептори со примена на минималните стандардни растојанија.
	Може да не биде општо применливо за постојните

постројки/фарми.

	б
	Локација на опремата
	Нивоата на бучава може да се намалат со: 

i. зголемување на растојанието меѓу емитерот на бучава  и примателот (да се лоцира колку што е можно подалеку од чувствителни рецептори);
ii. сведување на минимум на должината на цевките за дотур на храна;

iii. поставување на сандаците и силосите со храна на таква локација што движењето на возилата на фармата би било сведено на минимум.
	Во случајот со постојните постројки, преместувањето на опремата може да биде ограничено заради недостигот од простор или заради преголеми трошоци. 

	в
	Оперативни мерки
	Тие вклучуваат мерки, како што се:
i. затворање на вратите и на поголемите отвори на објектот, особено за време на хранењето, доколку тоа е возможно;

ii. работење со опремата од страна на искусен персонал;

iii. избегнување активности што предизвикуваат бучава во текот на ноќта и за време на викенди, доколку тоа е возможно; 

iv. предвидување контрола на бучавата за време на извршување на активностите за одржување;
v. кога се работи со транспортни ленти и завојни транспортери тие треба да видат полни со храна, доколку тоа е возможно;
vi. изгребените површини на отворено да се сведат на минимум за да се намали бучавата од тракторот со скрепер.
	Општо применливо.

	г
	Опрема со ниско ниво на бучава
	Таа меѓу другото вклучува:

i. високоефикасни вентилатори, во случај кога не е возможна или не е доволна природната вентилација;

ii. пумпи и компресори;

iii. систем за хранење којшто го намалува стимулот пред хранење (на пр. хранилки со дозатор, пасивни ad libitum хранилки, компактни хранилки)
	НДТ 7.г.iii. е применливо само за постројки за свињи.
Пасивните ad libitum хранилки се применливи само кога опремата е нова или кога се заменува или кога не е потребно ограничено хранење на животните.

	д
	Опрема за контрола на бучавата
	Тука се вклучени:
i. намалувачи на бучава;
ii. изолација на вибрации;

iii. заградување на опремата што создава бучава (на пр. мелници, пневматски транспортни ленти);
iv. звучна изолација на објектите.
	Применливоста може да биде ограничена заради просторните потреби и заради прашања поврзани со здравјето и безбедноста. 
Применливо за материјали што апсорбираат бучава со што се олеснува ефективното чистење на постројката.

	ѓ
	Придушување на бучавата
	Ширењето на бучавата може да се намали преку вметнување препреки меѓу емитерите и примателите.
	Може да не биде општо применливо заради биосигурносни ризици.


[Овој заклучок за НДТ се заснова на информациите кои се дадени во Дел 4.14]

5.1.8 Емисии на прашина
НДТ 11. Со цел да се намалат емисиите на прашина од објектот во кој се сместени животните, НДТ е да се користи една или комбинација од техниките дадени во продолжение.

	
	Техника (1)
	Применливост

	а
	Намалување на создавањето прашина во објектите каде се сместени животните. За таа цел, може да се користи комбинација од следниве техники:
	

	
	1. Да се користи покрупен материјал за постилката (на пр. долги сламки или струготини наместо сечкана слама)
	Долги сламки не се применливи за системи базирани на течно шталско ѓубре.

	
	2. Нанесувањето свежа постилка да се врши со помош на техника при која се создава малку прашина (на пр. рачно)
	Општо применливо.

	
	3. Да се применува ad libitum (по желба) исхрана
	Општо применливо.

	
	4. Да се користи влажна храна, пелетирана храна или да се додаваат мрсни сировини или сврзувачи во системите со сува храна
	Општо применливо.

	
	5. Складиштата за сува храна кои се полнат по пневматски пат да се опремат со сепаратори на прашина 
	Општо применливо.

	
	6. Системот за вентилација да се дизајнира и да работи на тој начин што воздухот ќе се движи со мала брзина во рамки на објектот.
	Применливоста може да биде ограничена заради грижа за благосостојбата на животните.

	б
	Намалување на концентрацијата на прашина во објектите со примена на една од следниве техники:
	

	
	1. Создавање водна магла
	Применливоста може да биде ограничена заради тоа што кај животното може да се јави чувство на намалување на температурата за време на работата на овој систем, особено во чувствителните фази од животот на животното и/или во услови на студена/влажна клима.
Применливоста може да биде ограничена и кај системите со цврсто шталско/птичјо ѓубре на крајот од периодот на одгледување заради високи емисии на амонијак. 

	
	2. Распрскување масло
	Применливо е само за постројки за живина со птици постари од 21 ден. Применливоста за постројки со несилки може да биде ограничена заради ризикот од контаминација на опремата што се наоѓа во објектот.

	
	3. Јонизација
	Може да не биде применливо за постројки за свињи или за постојните постројки за живина од технички и/или економски причини.

	в
	Третирање на издувниот воздух преку систем за прочистување на воздухот, како на пример:
	

	
	1. Воден филтер
	Применливо само за постројки со систем за вентилација со тунел.

	
	2. Сув филтер
	Применливо само за постројки за живина со систем за вентилација со тунел.

	
	3. Уред за прочистување со вода
	Оваа техника може да не биде општо применлива заради високите трошоци за спроведување.

Применливо за постојните постројки само доколку се користи централизиран систем за вентилација.

	
	4. Уред за прочистување со мокра постапка со киселина
	

	
	5. Уред за биолошко прочистување (биоскрабер)
	

	
	6. Систем за прочистување на воздухот во две фази или во три фази
	

	
	7. Биофилтер
	Применливо само за постројки базирани на течно шталско ѓубре.

Неопходно е да има доволно простор надвор од објектот каде се сместени животните за да може да се сметат филтер пакетите.
Оваа техника може да не e општо применлива заради високите трошоци за спроведување.

Применливо за постојните постројки само доколку се користи централизиран систем за вентилација.

	(1) Опис на техниките е даден во Деловите 5.4.3. и 5.4.11. 


[Овој заклучок за НДТ се заснова на информациите кои се дадени во Деловите 4.8, 4.9 и 4.17]

5.1.9 Емисии на мирис

НДТ 12. Со цел да се спречи, или доколку тоа не е изводливо, да се намалат емисиите на мирис од фармата, НДТ е да се воспостави, спроведува и редовно да се ревидира план за управување со мирис како дел од системот за управување со животната средина (види НДТ 1), кој ги содржи следниве елементи: 

i. протокол кој содржи соодветни активности и временски рамки; 

ii. протокол за спроведување мониторинг на мирисот; 

iii. протокол за реагирање при идентификувани непријатни мириси; 

iv. програма за спречување и отстранување на мирисот дизајнирана, на пример, да се идентификуваат изворите, да се следат емисиите на мирис (види НДТ 26), да се карактеризираат уделите на изворите и да се спроведат мерки за отстранување и/или намалување; 

v. преглед на минати инциденти со мириси и корективни средства и дисеминација на сознанија за овие инциденти со мириси. 

Мониторингот што се однесува на ова е даден во НДТ 26.
Применливост  

НДТ 12 е применлива единствено во случаи кога се очекува и/или кога е докажана непријатна миризба кај чувствителни рецептори.  

НДТ 13. Со цел да се спречи, или доколку тоа не е изводливо, да се намалат емисиите на мирис и/или влијанието од миризбата од фармата, НДТ е да се користи комбинација од техниките дадени во продолжение.

	
	Техника (1)
	Применливост

	а
	Обезбедување соодветно растојание меѓу постројката/ фармата и чувствителните рецептори
	Може да не е општо применливо за постојните постројки/фарми.

	б
	Да се користи систем за сместување во кој се спроведени едно или комбинација од следниве начела:
-животните и површините да се одржуваат суви и чисти (на пр. да се избегнува истурање храна, да се избегнува оставање измет на места за престој на животните кај делумно решеткасти подови);
-намалување на емисионата површина на шталското/птичјото ѓубре (на пример, со користење метални или пластични решетки, канали со помала површина на изложеност на шталско/птичјо ѓубре);

-често отстранување и пренесување на шталското/птичјото ѓубре во надворешно складиште;

-намалување на температурата на шталското/птичјото ѓубре (на пр. со разладување на течното ѓубре) и на температурата внатре во објектот;

-намалување на протокот и на брзината на воздухот над површината со шталско/птичјо ѓубре;

-одржување на постилката сува и во аеробни услови во системите базирани на постилка.
	Намалувањето на температурата внатре во објектот и на протокот и на брзината на воздухот може да не е применливо заради грижа за благосостојбата на животните.

Отстранување на течното шталско ѓубре со измивање не е применливо за свињарски фарми што се наоѓаат во близина на чувствителни рецептори заради зголеменото ширење мирис.

За применливост за објектите каде се сместени животните, види во НДТ 30, НДТ 31, НДТ 32, НДТ 33 и НДТ 34.  

	в
	Да се оптимизираат условите за испуштање издувен воздух од објектот каде се сместени животните со користење на една или комбинација од следниве техники:
-зголемување на нивото на висина на која се наоѓа отворот за издувен воздух ( на пр. испуштање на воздухот над нивото на кровот, оџаци, пренасочување на испуштањето на воздухот низ слемето наместо низ подолните делови од ѕидовите);

-зголемување на брзината на вентилација низ вертикалниот отвор за испуштање;

-ефективно поставување надворешни бариери за создавање воздушно струење во протокот на воздухот кој се испушта (на пр. вегетација);

-поставување капаци за пренасочување кај издувните отвори во долните делови од ѕидовите за издувниот воздух да се пренасочи кон земја;

-дисперзирање на издувниот воздух на онаа страна од објектот што е спротивно поставена од правецот во кој се наоѓаат чувствителните рецептори;

-проектирање на оската на слемето од објект со природна вентилација на тој начин што ќе биде напречно поставена во однос на вообичаената насоката на ветерот.  
	Порамнувањето на оската на слемето од објектот не е применливо за постојни постројки.

	г
	Да се користи систем за прочистување на воздухот, како што се:

1. Уред за биолошко прочистување (биоскрабер)
2. Биофилтер

3. Систем за прочистување на воздухот во две фази или во три фази
	Оваа техника може да не е општо применлива заради високите трошоци за спроведување.
Применлива е за постојните постројки само во случаи каде се користи централизиран систем за вентилација.

Биофилтерот е применлив само за постројки базирани на течно шталско ѓубре.

За биофилтерот, неопходно е да има доволно простор надвор од објектот каде се сместени животните за да може да се сметат филтер пакетите.

	д
	Да се користи една или комбинација од следниве техники за чување шталско/птичјо ѓубре: 
	

	
	1. Додека се чува течното или цврстото шталско ѓубре, тоа треба да биде покриено.
	За применливост за течно шталско ѓубре, види НДТ 16.б.

За применливост за цврсто шталско ѓубре, види НДТ 14.б.

	
	2. Кога ќе се поставува складиштето треба да се земе предвид генералниот правец на ветерот и/или да се преземат мерки за намалување на брзината на ветерот околу и над складиштето (на пр. дрвја, природни бариери) 
	Општо применливо.

	
	3. Да се сведе на минимум промешувањето на течното шталско ѓубре
	Општо применливо.

	ѓ
	Шталското/птичјото ѓубре треба да се обработува со една од следниве техники со цел да се сведат на минимум емисиите на мирис за време на нанесувањето врз почвата:
	

	
	1. Аеробна дигестија (аерација) на воденестото/течното шталско ѓубре
	За применливост, види НДТ 19.г.

	
	2. Компостирање на цврстото шталско/птичјо ѓубре
	За применливост, види НДТ 19.ѓ.

	
	3. Анаеробна дигестија
	За применливост, види НДТ 19.б.

	е
	Да се користи една или комбинација од следниве техники за нанесување на шталското/птичјото ѓубре врз почвата:
	

	
	1. Лентести ѓубрерастурачи, плиток инјектор или длабок инјектор за нанесување на течното шталско ѓубре врз почвата
	За применливост, види НДТ 21.б, НДТ 21.в или НДТ 21г.

	
	2. Шталското/птичјото ѓубре да се соедини со почвата што е можно побрзо
	За применливост, види НДТ 22. НДТ 21.

	(1) Опис на техниките е даден во Деловите 5.4.4. и 5.4.11. 


[Овој заклучок за НДТ се заснова на информациите кои се дадени во Делот 4.10]

5.1.10 Емисии од складишта за цврсто шталско/птичјо ѓубре

НДТ 14. Со цел да се намалат емисиите на амонијак во воздухот од складиштата за цврсто шталско/птичјо ѓубре, НДТ е да се користи една или комбинација од техниките дадени во продолжение.

	
	Техника (1)
	Применливост

	а
	Да се намали соодносот меѓу емисионата површина и волуменот на купот цврсто шталско/птичјо ѓубре 
	Општо применливо. 

	б
	Да се покријат куповите цврсто шталско/птичјо ѓубре 
	Општо применливо во случај кога на цврстото шталско/птичјо ѓубре му се врши сушење или претсушење во објектот каде се сместени животните. Може да не е применливо за цврсто ѓубре кое не е исушено доколку често се надополнува купот.

	в
	Сувото цврсто шталско/птичјо ѓубре да се чува во плевна
	Општо применливо. 

	(1) Опис на техниките е даден во Дел 5.4.5. 


[Овој заклучок за НДТ се заснова на информациите кои се дадени во Делот 4.11.1]

НДТ 15. Со цел да се спречи, или доколку тоа не е изводливо, да се намалат емисиите во почвата и водата од складиштето за цврсто шталско/птичјо ѓубре, НДТ е да се користи комбинација од техниките дадени во продолжение според следниот редослед на приоритетност.
	
	Техника (1)
	Применливост

	а
	Сувото цврсто шталско/птичјо ѓубре да се чува во плевна
	Општо применливо. 

	б
	Да се користи бетонски силос за складирање
	Општо применливо.

	в
	Цврстото шталско/птичјо ѓубре да се чува врз полн непропустлив под опремен со одводен систем и собирник за течноста што истекува 
	Општо применливо. 

	г
	Да се избере складиште со задоволителен капацитет за чување на шталското/птичјото ѓубре за време на периодите кога нанесување на почвата не е возможно
	Општо применливо.

	д
	Цврстото шталско/птичјо ѓубре да се чува во поле во купови поставени на површини оддалечени од површински и/или подземни водни текови во кои може да навлезе течноста што истекува од ѓубрето
	Применливо само за привремени купови во поле чија локација се менува секоја година.

	(1) Опис на техниките е даден во Дел 5.4.5. 


[Овој заклучок за НДТ се заснова на информациите кои се дадени во Делот 4.11.1]

5.1.11 Емисии од складиште за течно шталско ѓубре
НДТ 16. Со цел да се намалат емисиите на амонијак во воздухот од контејнерите во кои е складирано течното шталско ѓубре, НДТ е да се користи комбинација од техниките дадени во продолжение.
	
	Техника (1)
	Применливост

	а
	Соодветно дизајнирање и управување со контејнерот за течно шталско ѓубре со користење комбинација од следниве техники:
	 

	
	1. Да се намали соодносот меѓу емисионата површина и волуменот на контејнерот за течно шталско ѓубре
	Може да не е општо применливо за постојните контејнери. Премногу високи контејнери за складирање течно шталско ѓубре може да не се применливи заради зголемени трошоци и безбедносни ризици.

	
	2. Да се намали брзината на ветрот и промената на воздухот над површината со течно шталско ѓубре на тој начин што контејнерот нема да се полни целосно, туку до пониско ниво
	Може да не е општо применливо за постојните контејнери. 

	
	3. Да се сведе на минимум промешувањето на течното шталско ѓубре
	Општо применливо.

	б
	Да се покријат контејнерите во кои се чува течното шталско ѓубре. За таа цел, може да се користи една од следниве техники:
	

	
	1. Цврст капак
	Може да не е применливо за постојните постројки од економски аспект и заради структурните ограничувања за издржување на дополнителното оптоварување.

	
	2. Флексибилни капаци
	Флексибилните капаци не се применливи за места каде вообичаените временски услови може да ја загрозат нивната структура.

	
	3. Лебдечки покривки, како на пример:
· пластични пелети

· лесен материјал со зрнеста структура
· лебдечки флексибилни покривки
· геометриски пластични плочки

· покривка на надувување со воздух

· природна кора

· слама
	Користењето пластични пелети, лесен материјал во зрнеста структура и геометриски пластични плочки не е применливо за течно шталско ѓубре кај кое природно се создава кора.
Раздвижувањето на течното шталско ѓубре при промешување, полнење и празнење може да биде пречка за користење одредени лебдечки материјали кои може да предизвикаат седиментација или затнување на пумпите.

Образувањето кора по природен пат може да не биде применливо за места во кои климата е студена и/или за течно ѓубре со мало количество сува материја.

Образувањето кора по природен пат не е применливо за контејнери каде промешувањето, полнењето и/или испуштањето на течното ѓубре ја бранува површината. 

	в
	Закиселување на течното шталско ѓубре
	Општо применливо.

	(1) Опис на техниките е даден во Деловите 5.4.6.1 и 5.5.1.3. 


[Овој заклучок за НДТ се заснова на информациите кои се дадени во Деловите 4.11.2 и 4.12.9]

НДТ 17. Со цел да се намалат емисиите на амонијак во воздухот од јамата со земјен насип (лагуна) во која е складирано течното шталско ѓубре, НДТ е да се користи комбинација од техниките дадени во продолжение.

	
	Техника (1)
	Применливост

	а
	Да се сведе на минимум промешувањето на течното шталско ѓубре
	 Општо применливо.

	б
	Јамите со земјен насип во кои е складирано течното шталско ѓубре (лагуни) да се покријат со флексибилни и/или лебдечки покривки, како на пример:

· флексибилни пластични покривки
· лесен материјал со зрнеста структура
· природна кора

· слама
	Пластичните покривки може да не бидат применливи за големи постојни лагуни од структурни причини.

Слама и лесен материјал со зрнеста структура може да не бидат применливи за големи лагуни каде струењето на ветерот не дозволува површината на лагуната да биде постојано целосно покриена.

Користењето лесен материјал со зрнеста структура не е применливо за течно шталско ѓубре кај кое природно се создава кора.

Раздвижувањето на течното ѓубре при промешување, полнење и празнење може да биде пречка за користење одредени лебдечки материјали кои може да предизвикаат седиментација или затнување на пумпите.

Образувањето кора по природен пат може да не биде применливо за места во кои климата е студена и/или за течно ѓубре со мало количество сува материја.

Образувањето кора по природен пат не е применливо за лагуни каде промешувањето, полнењето и/или испуштањето на течното ѓубре често ја бранува површината. 

	(1) Опис на техниките е даден во Делот 5.4.6.1. 


[Овој заклучок за НДТ се заснова на информациите кои се дадени во Делот 4.11.2]

НДТ 18. Со цел да се спречат емисии во почвата и во водата од собирањето на течното шталско ѓубре, спроведувањето низ цевковод и од контејнерот или јамата со земјен насип (лагуна) во која е складирано, НДТ е да се користи комбинација од техниките дадени во продолжение.

	
	Техника (1)
	Применливост

	а
	Да се користат складишта кои може да издржат механички, хемиски и топлински влијанија
	 Општо применливо.

	б
	Да се избере складиште со доволен капацитет да може во него да се чува шталското/птичјото ѓубре за време на периоди во кои нанесување на почвата не е возможно.
	Општо применливо. 

	в
	Да се изградат капацитети отпорни на протекување и опрема за собирање и трансфер на течното шталско ѓубре (на пр. јами, канали, одводи, пумпни станици)
	Општо применливо.

	г
	Течното шталско ѓубре да се складира во јами со земјен насип (лагуни) чии ѕидови и дно се непропустливи, на пр. обложени со глинен или пластичен материјал (или двојно обложени)
	Општо применливо за лагуни.

	д
	Да се постави систем за детекција на протекување, на пр. кој би се состоел од геомембрана, дренажен слој и систем од одводни цевки
	Применливо само за нови постројки.

	ѓ
	Да се проверува структурната издржливост на складиштата барем еднаш годишно.
	Општо применливо.

	(1) Опис на техниките е даден во Делот 5.4.6.2. 


[Овој заклучок за НДТ се заснова на информациите кои се дадени во Делот 4.11.2.6]

5.1.12 Обработка на шталското/птичјото ѓубре на самата фарма

НДТ 19. Доколку се применува обработка на шталското/птичјото ѓубре на самата фарма, со цел да се намалат емисиите на азот, фосфор, мирис и микробни патогени во воздухот и водата и со цел да се олесни складирањето и/или нанесувањето на шталското/птичјото ѓубре на почвата, НДТ е да се обработи шталското/птичјото ѓубре со користење на една или на комбинација од техниките дадени во продолжение.

	
	Техника (1)
	Применливост

	а
	Механичко сепарирање на течното шталско ѓубре.
Тоа вклучува, на пр.:

· завојна преса и завоен сепаратор

· декантер центрифуга сепаратор

· флокулација-коагулација

· сепарирање со помош на сита

· филтрирање низ филтер-преса
	 Применливо само кога:
-е потребно намалување на содржината на азот и фосфор заради ограничената површина земја која е достапна за нанесување на шталското/птичјото ѓубре;

-шталското/птичјото ѓубре не може да биде транспортирано по разумна цена за да се нанесе на некој почва.

Користењето полиакриламид како флокулант може да не биде применливо заради ризикот од образување акриламид. 

	б
	Анаеробна дигестија на шталско/птичјо ѓубре во инсталација на биогас.
	Оваа техника може да не биде општо применлива заради високите трошоци за спроведување. 

	в
	Користење надворешен тунел за сушење на шталското/птичјото ѓубре
	Применливо само за ѓубре од постројки за несилки. Не е применливо за постојните постројки што немаат подвижни ленти за ѓубрето.

	г
	Аеробна дигестија (аерација) на течното шталско ѓубре
	Применливо само кога е важно да се намалат патогените и миризбата пред нанесување на почвата. Во места со студена клима, може да биде тешко да се одржува бараното ниво на аерација во текот на зимата.

	д
	Нитрификација-денитрификација на течното шталско ѓубре
	Не е применливо за нови постројки/фарми. Применливо само за постојните постројки/фарми кога е неопходно да се отстрани азотот заради ограничената површина земја што е достапна за нанесување на шталско/птичјо ѓубре.  

	ѓ
	Компостирање на цврстото шталско/птичјо ѓубре
	Применливо само кога:
-шталското/птичјото ѓубре не може по разумна цена да се транспортира на место каде ќе се нанесе на почвата;

-е важно намалувањето на патогените и на миризбата пред нанесување на почвата;

-на фармата има доволно простор да се воспостави систем на отворено компостирање во редови (т.н. windrows)

	(1) Опис на техниките е даден во Делот 5.4.7. 


[Овој заклучок за НДТ се заснова на информациите кои се дадени во Делот 4.12]

5.1.13 Нанесување на шталското/птичјото ѓубре на почвата

НДТ 20. Со цел да се спречат, или доколку тоа не е изводливо, да се намалат емисиите на азот, фосфор и на микробни патогени во почвата и во водата од нанесување на шталското/птичјото ѓубре на почвата, НДТ е да се користат сите техники дадени во продолжение.

	
	Техника

	а
	Да се изврши процена на земјиштето врз кое ќе се нанесува ѓубрето за да се идентификуваат ризици од истекување земајќи ги предвид:
· типот на почвата, условите и наслонот на полето

· климатските услови

· дренажата и наводнувањето на полето

· плодоредите

· водните ресурси и заштитените водни зони

	б
	Треба да се остави доволно растојание меѓу полињата на кои се врши нанесување на ѓубрето (односно да се остави појас од земјиштето на кој нема да се нанесува ѓубре) и:

1. местата на кои постои ризик од истекување во вода, како на пример, во водни текови, извори, локации на дупчење за вода, итн.

2. соседниот имот (вклучително и жива ограда)

	в
	Да се избегнува нанесување ѓубре во случај кога ризикот од истекување може да биде значителен. Поконкретно, шталското/птичјото ѓубре не се нанесува кога:

1. полето е поплавено, замрзнато или покриено со снег

2. условите на почвата (на пр. заситеноста со вода или набиеноста) во комбинација со наслонот на полето и/или дренажата на полето се такви што ризикот од истекување или дренажа е висок

3. истекувањето може да биде предвидено согласно очекуваните врнежи 

	г
	Количеството на шталско/птичјо ѓубре што ќе се нанесе треба да се определи земајќи го предвид количеството на азот и фосфор во ѓубрето и земајќи ги предвид карактеристиките на почвата (на пр. присуството на хранливи материи), сезонските потреби на културата и временските услови или условите на полето кои може да предизвикаат истекување

	д
	Да се усогласи нанесувањето ѓубре на почвата со нутритивните потреби на културата

	ѓ
	Да се вршат редовни проверки на полињата каде се нанесува ѓубрето за да се утврди дали има присуство на какви било знаци на истекување и соодветно да се реагира доколку е неопходно

	е
	Да се обезбеди адекватен пристап до складиштето за (течно) шталско ѓубре и да се обезбеди дека товарањето на ѓубрето може да се изврши ефективно без несакано истурање 

	ж
	Да се провери дали механизацијата за растурање на ѓубрето е во добра и исправна состојба и да се нагоди точното количество за нанесување


[Овој заклучок за НДТ се заснова на информациите кои се дадени во Деловите 4.13.1, 4.13.2, 4.13.3]

НДТ 21. Со цел да се намалат емисиите на амонијак во воздухот од нанесувањето течно шталско ѓубре на почвата, НДТ е да се користи една или комбинација од техниките дадени во продолжение.

	
	Техника (1)
	Применливост

	а
	Разредување на течното шталско ѓубре проследено со техники, како што е системот за наводнување со вода под низок притисок
	Не е применливо за култури што се консумираат сирови заради ризик од контаминација.

Не е применливо кога видот на почва не дозволува брзо инфилтрирање на разреденото течно ѓубре во почвата.

Не е применливо кога културите немаат потреба од наводнување.

Применливо за места што лесно може да се поврзат со фармата и придружните објекти со цевководи.  

	б
	Лентести ѓубрерастурачи со примена на една од следниве техники:
1. со приклучно црево 
2. со приклучна чизма
	Применливоста може да биде ограничена кога количеството слама во течното ѓубре е премногу големо или кога количеството сува материја во течното ѓубре е > 10%.

Приклучната чизма не е применлива за одгледување култури засадени во тесни редови со помош на сеалка што треба да се ораат.  

	в
	Плиток инјектор (отворена бразда)
	Не е применливо на каменеста, плитка или набиена почва каде што е тешко да се постигне рамномерна пенетрација.
Применливоста може да биде ограничена доколку културите може да бидат оштетени од механизацијата.

	г
	Длабок инјектор (затворена бразда)
	Не е применливо на каменеста, плитка или набиена почва каде што е тешко да се постигне рамномерна пенетрација и ефективно затворање на процепите.
Не е применливо за време на вегетирањето на културите.

Не е применливо за пасишта, овен доколку тие не се претворат во обработлива земја или во случај на повторно посејување. 

	д
	Закиселување на течното шталско ѓубре
	Општо применливо.

	(1) Опис на техниките е даден во Деловите 5.4.8.1 и 5.5.1.3. 


[Овој заклучок за НДТ се заснова на информациите кои се дадени во Деловите 4.13.4 и 4.13.5]

НДТ 22. Со цел да се намалат емисиите на амонијак во воздухот од нанесувањето на шталското/птичјото ѓубре врз почвата, НДТ е ѓубрето да се соедини со почвата што е можно побрзо.

Опис

Соединувањето на ѓубрето со почвата врз која е нанесено се врши или со орање или со користење друга опрема за обработка, како што се дискови, брани или клинови во зависност од видот на почвата и од условите.
Шталското/птичјото ѓубре целосно се меша со почвата или се затрупува.

Нанесувањето на цврстото ѓубре се врши со соодветен ѓубрерастурач ( на пр. ротациони ѓубрерастурачи, ѓубрерастурачи со систем на растурање на задниот дел, двонаменски ѓубрерастурачи). Нанесувањето на течното шталско ѓубре на почвата се врши според НДТ 21.
Применливост

Не е применливо за пасишта и заштитно орање, освен доколку не се врши пренамена во обработлива земја или во случај на повторно посејување. Не е применливо за обработена земја на која има култури што може да бидат оштетени со внесувањето на ѓубрето. Соединување на течното шталско ѓубре со почвата не е применливо по извршено нанесување на ѓубрето со помош на плитки и длабоки инјектори.

Временскиот интервал предвиден со НДТ од нанесувањето на ѓубрето до негово соединување со почвата е дадено во Табела 5.3.

Табела 5.3: Временскиот интервал предвиден со НДТ од нанесувањето на ѓубрето до неговото соединување со почвата
	Параметар
	Временскиот интервал предвиден со НДТ од нанесувањето на ѓубрето до неговото соединување со почвата (часови)

	Време
	0 (1) – 4 (2)

	(1) Долната граница на опсегот одговара на моментално соединување со почвата.

(2) Горната граница на опсегот може да изнесува и до 12 часа доколку условите не се погодни за побрзо соединување, т.е. кога човечките ресурси и механизацијата не се економски достапни.


[Овој заклучок за НДТ се заснова на информациите кои се дадени во Деловите 4.13.4 и 4.13.5]

5.1.14 Емисии од целокупниот производствен процес

НДТ 23. Со цел да се намалат емисиите на амонијак од целокупниот производствен процес на одгледување свињи (вклучително и маторици) или живина, НДТ е да се процени/пресмета намалувањето на емисии на амонијак од целокупниот производствен процес со помош на НДТ што се спроведува на фармата.

5.1.15 Следење на емисиите и процесните параметри

НДТ 24. НДТ е да се следат вкупниот излачен азот и вкупниот излачен фосфор во шталското/птичјото ѓубре со користење на една од следниве техники, минимум во интервалите дадени во продолжение.

	
	Техника (1)
	Зачестеност (интервал)
	Применливост

	а
	Пресметка со помош на масен баланс на азотот и фосфорот врз основа на количеството внесена храна, количеството сиров протеин во исхраната, вкупниот фосфор и перформансот на животното
	Еднаш годишно за секоја категорија животно.
	Општо применливо.

	б
	Процена со анализа на шталското/птичјото ѓубре во однос на вкупна содржина на азот и вкупна содржина на фосфор
	
	

	(1) Опис на техниките е даден во Делот 5.4.9.1.


[Овој заклучок за НДТ се заснова на информациите кои се дадени во Деловите 4.18.1]

НДТ 25. НДТ е да се следат емисиите на амонијак во воздухот со користење на една од следниве техники, минимум во интервалите дадени во продолжение.
	
	Техника (1)
	Зачестеност (интервал)
	Применливост

	а
	Процена со помош на масен баланс врз основа на излачувањето и вкупниот (или вкупен амонијачен) азот присутен во секоја од фазите на управување со шталското/птичјото ѓубре  
	Еднаш годишно за секоја категорија животно.
	Општо применливо.

	б
	Пресметка со мерење на концентрацијата на амонијак и стапката на вентилација со помош на методи од ISO, национални или меѓународни стандарди или други методи со кои се обезбедуваат податоци со еквивалентен научен квалитет
	Секој пат кога има значителни измени во  барем еден од следниве параметри:
(а) видот на добиток што се одгледува на фармата;

(б) системот за сместување на животните.
	Применливо само за пресметка на емисии на амонијак од објектот во кој се сместени животните.
Не е применливо за постројки кои се опремени со систем за прочистување на воздухот. Во тој случај, се применува НДТ 28.

Заради трошокот за мерењата, оваа техника може да не биде општо применлива.

	в
	Процена со користење емисиони фактори
	Еднаш годишно за секоја категорија животно.
	Општо применливо.

	(1) Опис на техниките е даден во Делот 5.4.9.2.


[Овој заклучок за НДТ се заснова на информациите кои се дадени во Делот 4.18.2]

НДТ 26. НДТ е периодично да се следат емисиите на мирис во воздухот.

Опис

Емисиите на мирис може да се следат со помош на:

· EN стандарди (на пр. со користење динамична олфактометрија согласно EN 13725 со цел да се утврди концентрацијата на мирис).

· кога се применуваат алтернативни методи за кои не се достапни EN стандарди (на пр. мерење/процена на изложеност на мирис, процена на влијанието на мирисот), тогаш може да се користат ISO, национални или други меѓународни стандарди со кои се обезбедуваат податоци со еднаков научен квалитет.

Применливост 

НДТ 26 е применливо единствено во случаи кога се очекува и/или кога е докажана непријатна миризба за чувствителните рецептори.
[Овој заклучок за НДТ се заснова на информациите кои се дадени во Делот 4.18.4]

НДТ 27. НДТ е да се следат емисиите на прашина од објектот во кој се сместени животните со помош на една од следниве техники, минимум во интервалите дадени во продолжение.

	
	Техника (1)
	Зачестеност (интервал)
	Применливост

	а
	Пресметка со мерење на концентрацијата на прашина и стапката на вентилација со помош на методи од EN стандардот или други методи (ISO, национални или меѓународни) со кои се обезбедуваат податоци со еквивалентен научен квалитет
	Еднаш годишно.
	Применливо само за пресметка на емисии на прашина од објектот во кој се сместени животните.

Не е применливо за постројки кои се опремени со систем за прочистување на воздухот. Во тој случај, се применува НДТ 28.

Заради трошокот за мерењата, оваа техника може да не биде општо применлива.

	б
	Процена со користење емисиони фактори
	Еднаш годишно.
	Заради трошоците поврзани со воспоставувањето емисиони фактори, оваа техника може да не биде општо применлива.

	(1) Опис на техниките е даден во Делот 5.4.9.2.


[Овој заклучок за НДТ се заснова на информациите кои се дадени во Делот 4.18.5]

НДТ 28. НДТ е да се следат емисиите на амонијак, прашина и/или мирис од објектите во кои се сместени животните и кои се опремени со систем за прочистување на воздухот со користење на сите следни техники, минимум во интервалите дадени во продолжение.

	
	Техника (1)
	Зачестеност (интервал)
	Применливост

	а
	Проверка на работењето на системот за прочистување на воздухот со мерење на амонијакот, мирисот и/или прашината во практични услови на фармата и согласно пропишаниот протокол за мерење и со помош на методи од EN стандардот или други методи (ISO, национални или меѓународни) со кои се обезбедуваат податоци со еквивалентен научен квалитет
	Еднаш.
	Не е применливо доколку системот за прочистување на воздухот бил проверен во комбинација со сличен систем за сместување на животните и оперативни услови.

	б
	Контрола на ефективното функционирање на системот за прочистување на воздух (на пр. со постојано евидентирање на оперативните параметри или со помош на алармни системи)
	Дневно.
	Општо применливо.

	(1) Опис на техниките е даден во Делот 5.4.9.3.


[Овој заклучок за НДТ се заснова на информациите кои се дадени во Делот 4.18.6]

НДТ 29. НДТ е да се следат следниве процесни параметри минимум еднаш годишно.

	
	Параметар
	Опис
	Применливост

	а
	Потрошувачка на вода
	Евидентирање со помош на пр. на соодветни мерни инструменти или фактури.

Процесите со најголема потрошувачка на вода во објектите каде се сместени животните (чистење, хранење, итн.) може да се следат одделно.
	Одделното следење може да не биде соодветно за постојните фарми, во зависност од конфигурацијата на мрежата за водоснабдување.

	б
	Потрошувачка на електрична енергија
	Евидентирање со помош на пр. на соодветни мерни инструменти или фактури.

Потрошувачката на електрична енергија во објектот каде се сместени животните се следи одделно од потрошувачката во другите постројки на фармата. Процесите со најголема потрошувачка на електрична енергија во објектите каде се сместени животните (греење, вентилација, осветлување, итн.) може да се следат одделно.
	Одделното следење може да не биде соодветно за постојните фарми, во зависност од конфигурацијата на мрежата за снабдување со електрична енергија.

	в
	Потрошувачка на гориво
	Евидентирање со помош на пр. на соодветни мерни инструменти или фактури.
	Општо применливо.

	г
	Влезно-излезна состојба на бројот на животни, вклучително раѓања и смртни случаи кога тоа е релевантно
	Евидентирање со помош на пр. на постојните регистри.
	

	д
	Потрошувачка на храна
	Евидентирање со помош на пр. на постојните регистри.
	

	ѓ
	Создавање шталско/птичјо ѓубре
	Евидентирање со помош на пр. на постојните регистри.
	


[Овој заклучок за НДТ се заснова на информациите кои се дадени во Дел 4.18.8]

5.2 Заклучоци за НДТ за интензивно одгледување свињи
5.2.1 Емисии на амонијак од објектот во кој се сместени свињите
НДТ 30. Со цел да се намалат емисиите на амонијак во воздухот од објектот во кој се сместени свињите, НДТ е да се користи една или комбинација од техниките дадени во продолжение.

	
	Техника (1)
	Категорија животно
	Применливост

	а
	Користење систем за сместување на животните каде се применува едно или комбинација од следниве начела: 
i) да се намали емисионата површина;

ii) да се зголеми зачестеноста на отстранување на течното шталско ѓубре (шталското ѓубре) во надворешните складишта; 

iii) одделување на урината и фецесот;

iv) постилката да се одржува чиста и сува.

За таа цел, еден од следниве системи за сместување на животните може да се користи:
	
	

	
	0. Целосно или делумно решеткаст под со длабока јама
	Сите свињи
	Не е применливо за нови постројки, освен доколку не се комбинира со систем за прочистување на воздухот, ладење на течното шталско ѓубре и/или намалување на неговата рН вредност.

Применливо само за постојните постројки доколку се користи во комбинација со дополнителна мерка за ублажување, на пр. комбинација на нутритивни техники, систем за прочистување на воздухот, намалување на рН вредноста на течното шталско ѓубре, ладење на течното шталско ѓубре.

За спрасни и гестациски маторици, целосно решеткаст под е применлив само кога помалку од 15% од површината за лежење е резервирана за одводни отвори.

	
	1. Целосно или делумно решеткаст под со вакуумски систем за често отстранување на течното шталско ѓубре
	Сите свињи
	Оваа техника може да не биде општо применлива за постојните постројки од технички и/или економски причини. За спрасни или гестациски маторици, целосно решеткаст под е применлив само кога помалку од 15% од површината за лежење е резервирана за одводни отвори.

	
	2. Целосно или делумно решеткаст под со накосени ѕидови на каналот за шталско ѓубре
	Сите свињи
	

	
	3. Целосно или делумно решеткаст под со санка-гребач (скрепер) за често отстранување на течното шталско ѓубре
	Сите свињи
	

	
	4. Целосно или делумно решеткаст под со често отстранување на течното шталско ѓубре со измивање
	Сите свињи
	Оваа техника може да не биде општо применлива за постојните постројки од технички и/или економски причини. 

Кога течниот дел од течното шталско ѓубре се користи за измивање, оваа техника може да не биде применлива за фарми што се наоѓаат во близина на чувствителни рецептори заради јаката миризба што се шири за време на измивањето.

За спрасни или гестациски маторици, целосно решеткаст под е применлив само кога помалку од 15% од површината за лежење е резервирана за одводни отвори.

	
	5. Делумно решеткаст под со помала јама за шталско ѓубре
	Спрасни и гестациски маторици

Товни свињи
	Оваа техника може да не биде општо применлива за постојните постројки од технички и/или економски причини.

	
	6. Полн бетонски под целосно покриен со постилка 
	Спрасни и гестациски маторици

Одбиени прасиња

Товни свињи
	Не е применливо за нови постројки, освен доколку не е оправдано од причини поврзани со благосостојбата на животните. 

Применливо само за постојни постројки со природна вентилација. За спрасни и гестациски маторици, може да се применува принудна вентилација. Може да не биде применливо за постројки со природна вентилација што се наоѓаат на места со топла клима.

НДТ 30.а7 може да наложува достапност на голем простор.

НДТ 30.а8 е применливо за постројки коишто веќе имаат полн бетонски под. 

	
	7. Покриено лежиште или колиба за сместување со делумно решеткаст под
	Спрасни и гестациски маторици
Одбиени прасиња

Товни свињи
	

	
	8. Систем со дотур на слама
	Одбиени прасиња

Товни свињи
	

	
	9. Делумно решеткасти боксови со испакнати подови и одделени канали за шталско ѓубре и за вода
	Одбиени прасиња

Товни свињи
	Оваа техника може да не биде општо применлива за постојните постројки од технички и/или економски причини.

	
	10. Боксови со постилка со создавање комбинирано шталско ѓубре (течно и цврсто шталско ѓубре)
	Опрасени маторици
	

	
	11. Боксови на база на постилка со делови за хранење/лежење на полн под
	Спрасни и гестациски маторици
	Не е применливо за постојни постројки без полни бетонски подови.

	
	12. Целосно или делумно решеткаст под и корито за шталско ѓубре
	Опрасени маторици
	Општо применливо.

	
	13. Собирање шталско ѓубре во вода
	Одбиени прасиња

Товни свињи
	Оваа техника може да не биде општо применлива за постојните постројки од технички и/или економски причини.

	
	14. Делумно решеткаст под со ленти за шталското ѓубре во V форма
	Товни свињи
	Општо применливо.

	
	15. Целосно решеткаст под и комбинација од канали за вода и за шталско ѓубре
	Опрасени маторици
	Оваа техника може да не биде општо применлива за постојните постројки од технички и/или економски причини.

	
	16. Полн бетонски под со надворешна патека со постилка
	Товни свињи
	Не е применливо за места со ладна клима.

Оваа техника може да не биде општо применлива за постојните постројки од технички и/или економски причини.

	б
	Ладење на течното шталско ѓубре
	Сите свињи
	Не е применливо кога:

-не е возможно повторно да се искористи топлината;

-се користи постилка.

	в
	Користење систем за прочистување на воздухот, како на пример:

1. Уред за прочистување со мокра постапка со киселина
2. Систем за прочистување на воздухот во две фази или во три фази

3. Уред за биолошко прочистување (биоскрабер)
	Сите свињи
	Оваа техника може да не биде општо применлива заради високите трошоци за спроведување.

Применлива за постојните постројки само онаму каде што се користи централизиран систем за вентилација.

	г
	Скиселување на течното шталско ѓубре 
	Сите свињи
	Општо применливо.

	д
	Користење пловни топки во каналот со шталско ѓубре
	Товни свињи
	Не е применливо за постројки опремени со јами со накосени ѕидови  и за постројки во кои течното шталско ѓубре се отстранува со измивање.

	(1) Опис на техниките е даден во Деловите 5.5.1 и 5.4.11.


Нивоата на емисии според НДТ (AEL) за емисии на амонијак во воздухот од објект за сместување свињи се дадени во Табела 5.4.

Табела 5.4: Нивоа на емисии според НДТ за емисии на амонијак во воздухот од објект каде се сместени свињи
	Параметар
	Категорија животно
	Нивоа на емисии според НДТ (1)

(кг NH3/место на животно/година)

	Амонијак изразен како NH3
	Спрасни и гестациски маторици
	0,2 – 2,7 (2)(3)

	
	Опрасени маторици (вклучително прасиња кои цицаат) со боксови
	0,4 – 5,6 (4)

	
	Одбиени прасиња
	0,03 – 0,53 (5)(6)

	
	Товни свињи
	0,1 – 2,6 (7)(8)

	(1) Долната граница на опсегот се однесува на користење систем за прочистување на воздухот. 

(2) За постојни постројки каде се применува НДТ 30.а0 во комбинација со нутритивни мерки, горната граница на нивото на емисии според НДТ изнесува 4,0 кг NH3/место на животно/година. 

(3) За постројки каде се применува НДТ 30.а6, 32.а7 или 32.а11, горната граница на нивото на емисии според НДТ изнесува 5,2 кг NH3/место на животно/година. 
(4) За постојни постројки каде се применува НДТ 30.а0 во комбинација со нутритивни мерки, горната граница на нивото на емисии според НДТ изнесува 7,5 кг NH3/место на животно/година. 
(5) За постојни постројки каде се применува НДТ 30.а0 во комбинација со нутритивни мерки, горната граница на нивото на емисии според НДТ изнесува 0,7 кг NH3/место на животно/година. 
(6) За постројки каде се применува НДТ 30.а6, 32.а7 или 32.а8, горната граница на нивото на емисии според НДТ изнесува 0,7 кг NH3/место на животно/година. 
(7) За постојни постројки каде се применува НДТ 30.а0 во комбинација со нутритивни мерки, горната граница на нивото на емисии според НДТ изнесува 3,6 кг NH3/место на животно/година. 
(8) За постројки каде се применува НДТ 30.а6, 32.а7, 32.а8 или 32.а16, горната граница на нивото на емисии според НДТ изнесува 5,65 кг NH3/место на животно/година. 


Нивоата на емисии според НДТ (AEL) може да не се применливи за органско производство на добиток. Мониторингот што се однесува на ова е опишан во НДТ 25.

[Овој заклучок за НДТ се заснова на информациите кои се дадени во Деловите 4.7, 4.9 и 4.12.9]

5.3 Заклучоци за НДТ за интензивно одгледување живина
5.3.1 Емисии во воздухот од објектот каде е сместена живината

5.3.1.1 Емисии на амонијак од објект каде се сместени несилки, расплодни бројлери или пилиња

НДТ 31. Со цел да се намалат емисиите на амонијак во воздухот од објектот каде се сместени несилки, расплодни бројлери или пилиња, НДТ е да се користи една или комбинација од техниките дадени во продолжение.

	
	Техника (1)
	Применливост

	а
	Кафезни системи, како што се:
	

	
	1. Збогатени кафезни системи каде птичјото ѓубре се отстранува со помош на подвижни ленти минимум:

-еднаш неделно со сушење со воздух; или

-два пати неделно без сушење со воздух.
	Не е применливо за пилиња и за расплодни бројлери.

	
	2. Кафезни системи со отстранување на птичјото ѓубре со помош на подвижни ленти минимум:

-еднаш неделно со сушење со воздух; или

-два пати неделно без сушење со воздух.
	Не е применливо за несилки.

	б
	Некафезни системи, како што се:
	

	
	0. Длабока постилка со јама за птичјото ѓубре, систем за принудна вентилација и ретко отстранување на ѓубрето
	Применливо само за постојните постројки доколку се комбинира со дополнителна мерка за ублажување, на пр. постигнување високо количество сува материја во птичјото ѓубре, користење систем за прочистување на воздухот.

	
	1. Длабока постилка со јама за птичјото ѓубре, подвижна лента за ѓубрето или санка-гребач (скрепер)
	Применливоста за постојните постројки може да биде ограничена заради барањето за целосно ревидирање на системот за сместување.

	
	2. Длабока постилка со јама за птичјото ѓубре и принудно воздушно сушење на ѓубрето преку цевки
	Техниката може да се примени само кај постројки со доволно простор под решетките.

	
	3. Длабока постилка со јама за птичјото ѓубре, перфориран под и принудно сушење
	Заради високите трошоци за спроведување, применливоста за постојните постројки може да биде ограничена.

	
	4. Птичарник со подвижни ленти за птичјото ѓубре
	Применливоста за постојните постројки зависи од широчината на птичарникот.

	
	5. Принудно сушење на постилката со помош на воздухот од просторијата
	Општо применливо.

	в
	Користење систем за прочистување на воздухот, како што е:

1. Уред за прочистување со мокра постапка со киселина

2. Систем за прочистување на воздухот во две фази или во три фази

3. Уред за биолошко прочистување (биоскрабер)
	Оваа техника може да не биде општо применлива заради високите трошоци за спроведување.

Применлива за постојните постројки само онаму каде што се користи централизиран систем за вентилација.

	(1) Опис на техниките е даден во Деловите 5.6.1.1 и 5.4.11. 


Нивоата на емисии според НДТ (AEL) за емисии на амонијак во воздухот од објект во кој се сместени несилки се дадени во Табела 5.5.
Табела 5.5: Нивоа на емисии според НДТ за емисии на амонијак во воздухот од објект каде се сместени несилки
	Параметар
	Тип на сместување
	Нивоа на емисии според НДТ
(кг NH3/место на животно/година)

	Амонијак изразен како NH3
	Кафезен систем за сместување
	0,02 – 0,08

	
	Некафезен систем за сместување
	0,02 – 0,13 (1)

	(1) За постојни постројки каде се применува НДТ 31.б0, горната граница на нивото на емисии според НДТ изнесува 0,25 кг NH3/место на животно/година. 


Мониторингот што се однесува на ова е опишан во НДТ 25. Нивоата на емисии според НДТ (AEL) може да не се применливи за органско производство на добиток. 

[Овој заклучок за НДТ се заснова на информациите кои се дадени во Деловите 4.6.1, 4.6.2, 4.6.3 и 4.9]

5.3.1.2 Емисии на амонијак од објект во кој се сместени бројлери

НДТ 32. Со цел да се намалат емисиите на амонијак во воздухот од објектот каде се сместени бројлери, НДТ е да се користи една или комбинација од техниките дадени во продолжение.

	
	Техника (1)
	Применливост

	а
	Систем за сместување базиран на постилка, со полн под, принудна вентилација и опремен со систем за напојување со вода кој не протекува
	Општо применливо.

	б
	Систем за принудно сушење на постилката со помош на воздухот од просторијата
	За постојните постројки, применливоста на системите за принудно воздушно сушење зависи од висината на таванот.

Системите за принудно воздушно сушење може да не бидат применливи за места со топла клима во зависност од температурата внатре во просторијата.

	в
	Систем за сместување базиран на постилка, со полн под, природна вентилација и опремен со систем за напојување со вода кој не протекува
	За природна вентилација, види применливост на НДТ 8.ж.

	г
	Каскаден поден систем со постилка на лентите за птичјото ѓубре и принудно сушење на воздухот
	За постојните постројки, применливоста зависи од висината на страничните ѕидови.

	д
	Под со постилка со комбинирано ладење и греење (комбидек систем)
	За постојните постројки, применливоста зависи од можноста за поставување затворено подземно складиште за водата што циркулира.

	ѓ
	Користење систем за прочистување на воздухот, како што е:

1. Уред за прочистување со мокра постапка со киселина

2. Систем за прочистување на воздухот во две фази или во три фази

3. Уред за биолошко прочистување (биоскрабер)
	Оваа техника може да не биде општо применлива заради високите трошоци за спроведување.

Применливо за постојните постројки само онаму каде што се користи централизиран систем за вентилација.

	(1) Опис на техниките е даден во Деловите 5.6.1.2 и 5.4.11. 


Нивоата на емисии според НДТ (AEL) за емисии на амонијак во воздухот од објект во кој се сместени бројлери со крајна тежина до 2,5 кг се дадени во Табела 5.6.

Табела 5.6: Нивоа на емисии според НДТ за емисии на амонијак во воздухот од објект каде се сместени бројлери со крајна тежина до 2,5 кг

	Параметар
	Нивоа на емисии според НДТ (1)(2)

(кг NH3/место на животно/година)

	Амонијак изразен како NH3
	0,01 – 0,08

	(1) Нивоата на емисии според НДТ може да не бидат применливи за следниве видови на одгледување: продолжено држење во објект, слободно држење, традиционално слободно држење и слободно држење-целосна слобода, како што е утврдено во Регулативата на Комисијата (ЕК) 543/2008.
(2) Долната граница на опсегот се однесува на користење системи за прочистување на воздухот.


Мониторингот што се однесува на ова е опишан во НДТ 25. Нивоата на емисии според НДТ (AEL) може да не се применливи за органско производство на добиток. 

[Овој заклучок за НДТ се заснова на информациите кои се дадени во Деловите 4.6.4 и 4.9]

5.3.1.3 Емисии на амонијак од објект за сметување патки

НДТ 33. Со цел да се намалат емисиите на амонијак во воздухот од објектот каде се сместени патки, НДТ е да се користи една или комбинација од техниките дадени во продолжение.

	
	Техника (1)
	Применливост

	а
	Систем за сместување со природна или принудна вентилација. За таа цел, може да се користи една од следниве техники:
	

	
	1.  Полн под целосно прекриен со постилка и со често додавање материјал на постилката
	Општо применливо.

	
	2. Под со постилка комбиниран со решеткаст под и со често додавање материјал на постилката
	За постојните постројки, применливоста зависи од тоа како е проектирана постојната конструкција

	
	3. Целосно решеткаст под со често отстранување на птичјото ѓубре
	Применливо само за одгледување мошусни патки (Carina Moschata) од санитарни причини.

Применливо само доколку се обезбеди доволно простор за да им се овозможи на сите птици истовремено да се одмараат и е покриено со соодветен материјал за постилка којшто е сув и ронлив. 

	б
	Користење систем за прочистување на воздухот, како што е:

1. Уред за прочистување со мокра постапка со киселина

2. Систем за прочистување на воздухот во две фази или во три фази

3. Уред за биолошко прочистување (биоскрабер)


	Оваа техника може да не биде општо применлива заради високите трошоци за спроведување.

Применливо за постојните постројки само онаму каде што се користи централизиран систем за вентилација.

	(1) Опис на техниките е даден во Деловите 5.6.1.3 и 5.4.11. 


[Овој заклучок за НДТ се заснова на информациите кои се дадени во Деловите 4.6.7 и 4.9]

5.3.1.4 Емисии на амонијак од објект за сметување мисирки

НДТ 34. Со цел да се намалат емисиите на амонијак во воздухот од објектот каде се сместени мисирки, НДТ е да се користи една или комбинација од техниките дадени во продолжение.
	
	Техника (1)
	Применливост

	а
	Полн под целосно прекриен со постилка и опремен со систем за напојување со вода кој не протекува. За таа цел, може да се користи една од следниве техники:
	

	
	1.  Принудна вентилација
	Општо применливо.

	
	2. Природна вентилација
	За природна вентилација, види применливост на НДТ 8.ж.

	б
	Користење систем за прочистување на воздухот, како што е:

1. Уред за прочистување со мокра постапка со киселина

2. Систем за прочистување на воздухот во две фази или во три фази

3. Уред за биолошко прочистување (биоскрабер)
	Оваа техника може да не биде општо применлива заради високите трошоци за спроведување.

Применливо за постојните постројки само онаму каде што се користи централизиран систем за вентилација.

	(1) Опис на техниките е даден во Деловите 5.6.1.4 и 5.4.11. 


[Овој заклучок за НДТ се заснова на информациите кои се дадени во Деловите 4.6.6 и 4.9]

ОПИС НА ТЕХНИКИТЕ

5.4 Општи заклучоци за НДТ

5.4.1 Техники за намалување на емисиите од отпадни води

	Техника
	Опис

	Да се сведе на минимум користењето вода
	Количеството отпадна вода може да се намали со користење техники, како што е претчистење (на пр. механичко суво чистење) и чистење под висок притисок.

	Да се оддели дождовницата од тековите на отпадната вода кои треба да се третираат
	Одделувањето се врши на тој начин што се спроведува одделно собирање преку соодветно дизајниран и одржуван одводен систем.

	Да се третира отпадната вода
	Третирањето може да се врши преку седиментација и/или биолошко третирање. Отпадната вода со ниско ниво на загадувачи може да се третира преку дренажни канали, бари, изградени блатишта, собирни јами, итн. Прво може да се користи систем за измивање за сепарирање пред биолошки третман.

	Нанесување на отпадната вода на почвата, на пр. со помош на систем за наводнување, како што се прскалки, подвижни уреди за наводнување, цистерни, системи за инјектирање поврзани со црево.
	Тековите на отпадни води може да се таложат, на пр. во контејнери или лагуни, пред да бидат нанесени на почвата. Она што ќе се добие од таложењето како материјал во цврста состојба може да се нанесе на почвата. Водата може да се пумпа од складиштето и преку цевковод да доаѓа до прскалка или до подвижен уред за наводнување преку кои водата се нанесува на почвата во мали количества.
Наводнувањето може да се врши и со користење опрема со контролирано нанесување за да се обезбеди ниска траекторија (слабо распрскување) и голем капки.


5.4.2 Техники за ефикасно искористување на енергијата

	Техника
	Опис

	Оптимизирање на системите за греење/ладење и вентилација и управувањето, особено каде се користат системи за прочистување на воздухот
	Оваа техника ги зема предвид барањата за обезбедување благосостојба на животните (на пр. концентрација на загадувачки супстанции во воздухот, соодветни температури) и може да се реализира преку неколку мерки:

- автоматизирање и сведување на минимум на протокот на воздух, и притоа да се одржува термална комфор зона за животните;

- вентилатори со најниска можна потрошувачка на струја;

- отпорот на протокот да се одржува на најниско можно ниво;

- конвертори на фреквенција и електронска комутација;

- енергетски штедливи вентилатори контролирани согласно концентрациите на CO2 во објектот;

- правилна распределба на опремата за греење/ладење и вентилација, на сензорите за температура и на одделни загреани делови. 

	Изолација на ѕидовите, подовите и/или таваните на објектите каде се сместени животните
	Материјалот за изолација може да биде природно непропустлив или да биде обложен со непропустлив материјал. Пропустливите материјали имаат бариера за заштита од пареата бидејќи влажноста е главна причина за уништување на материјалот за изолација.

Како варијанта на материјал за изолација на живинарски фарми може да се користат мембрани што рефлектираат топлина коишто се состојат од пластифицирана најлонска фолија која го затвора објектот да не дојде до протекување на воздух и влажност. 

	Користење енергетски ефикасно осветлување
	Енергетски поефикасно осветлување може да се постигне со:

i. замена на конвенционалните волфрам сијалици или други нискоефикасни сијалици со енергетски поефикасни светилки, како што се флуоресцентни, натриумови или ЛЕД сијалици.

ii. Користење уреди за приспособување на фреквенцијата на микро блиц сијалиците, придушувачите на светлина за приспособување на вештачкото осветлување, сензори за блискост или прекинувачи за влез во просторија.

iii. Овозможување повеќе природна светлина да влезе, на пр. со користење ролетни или тавански светилки. Природната светлина ќе треба да се балансира со потенцијалните загуби на топлина;
iv. Користење шеми за осветлување со примена на периоди на променливо осветлување.

	Користење топлински разменувачи. Може да се користи еден од следниве системи:

- воздух-воздух

- воздух-вода

- воздух-земја
	Кај топлинските разменувачи воздух-воздух, влезниот воздух ја апсорбира топлината од издувниот воздух од постројката. Може да се состои од плочки од анодизиран алуминиум или ПВЦ цевки.

Кај топлинските разменувачи воздух-вода, , водата мине низ алуминиумски перки што се наоѓаат на издувните канали и ја апсорбира топлината од издувниот воздух.

Кај топлинските разменувачи воздух-земја, свежиот воздух циркулира низ вкопани цевки (на пр. на длабочина од околу два метра) искористувајќи ги слабите сезонски температурни варијации на почвата.   

	Користење топлински пумпи за искористување на отпадната топлина
	Топлината се апсорбира од различни медиуми (вода, течно шталско ѓубре, земја, воздух, итн.) и се пренесува на друга локација преку течност којашто циркулира во затворено коло со примена на начелото за реверзибилен разладен циклус. Топлината може да се користи за производство на пречистена вода или за напојување на систем за греење или на систем за ладење.
Техниката може да се применува со апсорбирање топлина во разни кола, како што се системи за ладење на течното ѓубре, геотермална енергија, вода од прочистување, реактори за биолошки третман на течно ѓубре или издувни гасови од мотор на биогас.

	Искористување отпадна топлина кај под со постилка со комбинирано ладење и греење (комбидек систем)
	Едно затворено водно коло се поставува под подот, а друго се поставува на подлабоко ниво за складирање на вишокот топлина или за нејзино враќање во објектот каде престојува живината по потреба. Двете водени кола се поврзани со топлинска пумпа.

На почетокот од периодот на одгледување, подот се загрева со складираната топлина со цел да ја одржува постилката сува на тој начин што ќе се избегне кондензација на влага; за време на вториот период на одгледување, птиците создаваат вишок топлина којашто се зачувува во колото за складирање, а притоа го разладува подот и на тој начин го намалува разградувањето на уричната киселина преку намалување на микробската активност. 

	Користење природна вентилација
	Слободната вентилација во објектот каде се сместени животните е предизвикана од термални ефекти и/или од протокот на ветер. Објектите може да имаат отвори на слемето, а доколку е неопходно, и на калканските страни, како дополнување на отворите на страничните ѕидови кои може да се контролираат. На отворите може да се стават мрежи за заштита од ветер. Кога времето е жешко може да се користат и вентилатори.  


5.4.3 Техники за намалување на емисиите на прашина

	Техника
	Опис

	Создавање водна магла
	Водата се распрскува од млазници под висок притисок и создава ситни капки коишто апсорбираат топлина и под влијание на гравитацијата паѓаат на подот при што ги навлажнуваат честичките прашина, кои стануваат доволно тешки и паѓаат истовремено. Треба да се избегнува водена или влажна постилка. 

	Јонизација
	Во објектот се создава електростатичко поле за продуцирање негативни јони. Честичките прашина што се движат и циркулираат низ воздухот добиваат полнеж од слободните негативни јони; честичките се собираат на подот и на површините од просторијата бидејќи се привлечени од гравитациските сили и од електростатичкото поле.

	Распрскување масло
	Чисто растително масло се распрскува од млазници внатре во објектот. Исто така, за прскање може да се користи и мешавина од вода и околу 3% растително масло. Честичките прашина што циркулираат се врзуваат за капките масло и се собираат во ѓубрето. Тенок слој растително масло се нанесува и на постилката за да се спречат емисии на прашина. Треба да се избегнува водена или влажна постилка.  


5.4.4 Техники за намалување на емисиите на мирис

	Техника
	Опис

	Да се обезбеди адекватно растојание меѓу постројката/фармата и чувствителните рецептори
	 Во фазата на планирање на постројката/фармата, се обезбедува адекватно растојание меѓу постројката/фармата и чувствителните рецептори преку примена на минималните стандардни растојанија или преку моделирање на ширењето на мирисот да се предвиди/симулира концентрацијата на мирис во околните места.

	Додека се чува течното или цврстото шталско ѓубре да биде покриено 
	За цврсто шталско ѓубре види опис во Дел 5.4.5.

За течно шталско ѓубре види опис во Дел 5.4.6. 

	Да се сведе на минимум промешувањето на течното шталско ѓубре
	Види опис во Дел 5.4.6.1.

	Аеробна дигестија (аерација) на воденестото/течното шталско ѓубре
	Види опис во Дел 5.4.7.

	Компостирање на цврстото шталско ѓубре
	

	Анаеробна дигестија
	

	Лентести ѓубрерастурачи, плиток инјектор или длабок инјектор за нанесување на течното шталско ѓубре врз почвата
	Види опис во Дел 5.4.8.1.

	Шталското ѓубре да се соедини со почвата што е можно побрзо
	Види опис во НДТ 22.


5.4.5 Техники за намалување на емисиите од складиштето со цврсто шталско ѓубре

	Техника
	Опис

	Исушеното цврсто шталско ѓубре да се чува во плевна
	Плевната е всушност едноставна градба со непропустлив под и кров, со задоволителна вентилација преку која би се избегнало создавање анаеробни услови и со пристапна врата за транспорт. Исушеното птичјо ѓубре (на пр. постилки од бројлери и несилки, измет од несилки исушен со воздух и кој се собира со подвижни ленти) се пренесува со помош на транспортни ленти или предни натоварувачи од објектот во кој е сместена живината до плевната каде што може да се складира на подолг временски период без ризик од повторно навлажнување.

	За складирање да се користи бетонски силос
	Темелна плоча од водонепропустлив бетон која може да се комбинира со ѕидови од три страни и со покрив, т.е. кров врз платформата за шталско ѓубре, УВ-стабилна пластика, итн. Подот е закосен (на пр. 2%) кон предниот одводен канал. Течниот дел од ѓубрето и какво било истекување предизвикано од дожд се собираат во бетонска јама која не пропушта, а подоцна се постапува со него.

	Цврстото шталско ѓубре да се складира на полн непропустлив под  опремен со одводен систем и собирник за течноста што истекува
	Складиштето има полн непропустлив под, одводен систем, како што се одводни канали, и е поврзано со контејнер за собирање на течниот дел и на какви било други истекувања предизвикани од дожд.

	Да се избере складиште со задоволителен капацитет за чување на шталското ѓубре за време на периодите кога нанесувањето на почвата не е возможно
	Периодите кога е дозволено нанесување на шталското ѓубре на почвата зависи од локалните климатски услови, од законодавството, итн.; затоа, потребно е место за складирање со соодветен капацитет.

Достапниот капацитет, исто така, овозможува времето за нанесување да биде усогласено со потребите од азот на културите.  

	Цврстото шталско ѓубре да се чува во поле во купови поставени на површини оддалечени од површински и/или подземни водни текови во кои може да навлезе течноста што истекува од ѓубрето
	Цврстото шталско ѓубре директно се става на куп во полето пред да биде нанесено на почвата во текот на ограничен временски период (на пр. во текот на неколку дена или неколку недели). Локацијата на складирање се менува барем еднаш во годината и таа треба да се наоѓа што е можно подалеку од површински и подземни води.

	Да се намали соодносот меѓу емисионата површина и волуменот на купот со шталско ѓубре
	Ѓубрето може да се набива или може да се користи складиште со ѕид од три страни.

	Куповите со цврсто шталско ѓубре треба да се покријат
	Може да се користат материјали, како што се УВ-стабилни пластични покривки, тресет, струг или ситни дрвца. Покривките што добро затвораат, ги намалуваат размената на воздухот и аеробното распаѓање во купот со ѓубре, што резултира со намалување на емисиите во воздухот.



5.4.6 Техники за намалување на емисиите од складишта за течно шталско ѓубре

5.4.6.1 Техники за намалување на емисиите од контејнерите со течно шталско ѓубре и од складиштата со земјен насип
	Техника
	Опис

	Да се намали соодносот меѓу емисионата површина и волуменот на контејнерот за течно шталско ѓубре
	 За правоаголни складишта, размерот меѓу висината и површината е еднаков на 1:30-50. За цилиндрични контејнери, најсоодветни димензии се размерот меѓу висината и дијаметарот да биде од 1:3 до 1:4.

Страничните ѕидови од складиштето за течно ѓубре може да се зголемат во висина.  

	Да се намали брзината на ветрот и промената на воздухот над површината од течното шталско ѓубре на тој начин што контејнерот нема да се полни целосно, туку до пониско ниво
	Зголемување на ретензиониот простор на отвореното складиште создава ефект на ветробран.

	Да се сведе на минимум промешувањето на течното шталско ѓубре
	Промешувањето на течното шталско ѓубре да се сведе на минимум. Тоа подразбира:

- контејнерот да се полни под површинското ниво;

- да се испушта што е можно поблиску до дното на контејнерите;

- да се избегнува непотребна хомогенизација и циркулација на течното ѓубре (пред да се испразнат контејнерите).

	Цврст капак
	Кров или капак којшто може да биде изработен од бетон, фиберглас панели или полиестерски плочи со рамна или конусна форма, којшто се става на бетонски или челични контејнери и силоси. Добро дихтува и затвора за да се сведе на минимум размената на воздух и да се спречи навлегување на дожд или снег.

	Флексибилни капаци
	Капак во форма на шатор: Покривка со централна потпорна шипка и помали шипчиња што радијално се шират од врвот надолу. Врз шипчињата оптегнато е платно и врзано е за потпората. Непокриените отвори се сведуваат на минимум.
Капак во форма на купола: Капак со закривена структурна рамка поставен врз цилиндрични складишта со помош на челични компоненти и завртни споеви.

Капак во форма на рамен кров: Капак од подвижен и самостоен композитен материјал прицврстен со клинови на метална структура. 

	Лебдечки покривки
	

	
	Природна кора
	Слој од кора може да се образува на површината од течното шталско ѓубре кое има доволно количество сува материја (барем 2%) во зависност од природата на материјата во цврста состојба во течното ѓубре. За да може да биде ефективна, кората мора да биде дебела, да не се растура и да ја покрива целата површина од течното ѓубре. Откако ќе се образува кората, складиштето се полни од под површината за да се избегне нејзино растурање.

	
	Слама
	Во течното ѓубре се додава исечкана слама и со нејзина помош се создава кора. Ова генерално добро функционира кога содржината на сува материја е поголема од 4%. Се препорачува дебелина на слојот од минимум 10 цм. Разнесувањето од воздухот може да се намали доколку сламата се додаде во моментот кога се додава течно ѓубре. Слоевите од слама може ќе треба да бидат делумно или целосно обновени во текот на годината. Откако ќе се образува покривката, складиштето се полни од под површината за да се избегне нејзино растурање.

	
	Пластични пелети
	За покривање на површината од течно шталско ѓубре се користат топчиња од стиропор со дијаметар од 20цм и тежина од 100г . Неопходно е редовна замена на оштетените елементи и дополнително дотурање пелети за да се покријат непокриените делови.

	
	Лесен материјал во зрнеста структура
	Материјали како што се лесен гранулат од експандирана глина (LECA), производи базирани на LECA, перлит или зеолит се додаваат на површината на течното ѓубре за да се образува лебдечки слој. Се препорачува лебдечкиот слој да биде од 10-12цм. Потенок слој може да биде ефективен за помали LECA гранули.

	
	Лебдечки флексибилни покривки
	Пластични лебдечки покривки (на пр. ќебиња, платна, филм-облоги) се поставуваат директно врз површината на течното ѓубре. Се поставуваат пливки и цевчиња за да ја држат покривката на соодветното место и притоа да се одржува празниот простор под капакот. Оваа техника може да се комбинира со стабилизирачки елементи и структури за да се овозможат вертикални движења. Неопходно е вентилирање, како и отстранување на дождовницата што се собира одозгора.

	
	Геометриски пластични плочки
	Лебдечки шестоаголни пластични тела кои автоматски се разместуваат по површината на течното ѓубре. Околу 95% од површината може да биде покриена.

	
	Покривка на надувување со воздух
	Покривка изработена од ПВЦ материјал надополнета со перниче за надувување којашто лебди по површината на течното ѓубре. Материјалот е прицврстен со јажиња за периферна метална структура.

	
	Флексибилни пластични покривки
	Непропустливи УВ-стабилни пластични покривки (на пр. полиетилен со висока густина) се прицврстени за горните рабови од коритото и се потпираат на пливки. На тој начин се спречува покривката да се преврти за време на мешање на ѓубрето и се спречува да биде подигната од ветрот. Покривките може да бидат опремени и со собирен цевковод за отстранување на гасовите, други отвори за одржување (на пр. за користење опрема за хомогенизација) и систем за собирање и отстранување дождовница.


5.4.6.2 Техники за намалување на емисиите во почвата и во водата од контејнери со течно шталско ѓубре

	Техника
	Опис

	Да се користат складишта кои може да издржат механички, хемиски и топлински влијанија
	Може да се применат соодветни бетонски мешавини, и во голем број случаи, облога на ѕидовите од бетонскиот контејнер или непропустливи слоеви врз челичните лимови.   

	Да се избере складиште со доволен капацитет да може во него да се чува шталското/птичјото ѓубре за време на периоди во кои нанесување на почвата не е возможно.
	Види Дел 5.4.5.


5.4.7 Техники за обработка на шталското ѓубре на самата фарма

	Техника
	Опис

	Механичка сепарација на течното шталско ѓубре
	Сепарација на течниот и цврстиот дел со различна содржина на сува материја со помош на пр. на завојни преси и завојни сепаратори (со спирала), декантер центрифуга сепаратори, сепарација со просејување низ сита и филтер-преси. Сепарацијата може да се подобри со коагулација-флокулација на честичките во цврста состојба.   

	Анаеробна дигестија на шталското ѓубре во инсталации на биогас
	Анаеробни микроорганизми ја разградуваат органската материја на шталското ѓубре во затворен реактор во отсуство на кислород. Се создава биогас и тој се собира за да послужи за производство на енергија, т.е. производство на топлина, комбинирано топлина и струја и/или транспортно гориво. Дел од топлината што се произведува се рециклира во самиот процес. Стабилизираниот остаток (дигестат) може да се користи како ѓубриво (со задоволително цврст остаток по компостирањето).
Цврстото шталско ѓубре може да биде дигестирано заедно со течно шталско ѓубре и/или други косубстрати, но притоа треба да се обезбеди содржина на сува материја помала од 12%.

	Користење надворешен тунел за сушење на ѓубрето
	Ѓубрето се собира од објектите каде се сместени несилките и се отстранува со подвижни ленти кои го спроведуваат надвор до затворената структура што е за таа намена и се состојат од серија перфорирани ленти што се преклопуваат и формираат тунел. Низ лентите дува топол воздух и го суши ѓубрето за два или три дена. Тунелот се вентилира со воздух што се извлекува од објектот каде се сместени несилките. 

	Аеробна дигестија (аерација) на течното шталско ѓубре
	Биолошко разградување на органска материја под аеробни услови. Складираното течно ѓубре се аерира со потопени или лебдечки аератори во рамки на континуиран процес или епизоден процес. Оперативните променливи се контролираат за да се спречи отстранување на азотот, како на пример, се води сметка течното ѓубре што е можно повеќе да остане мирно. Остатокот може да се користи како ѓубриво (компостирано или не) откако ќе биде концентрирано.

	Нитрификација-денитрификација на течното шталско ѓубре
	Дел од органскиот азот се претвора во амониум. Нитрификациони бактерии го оксидираат амониумот во нитрит и нитрат. Со овозможување анаеробни периоди, нитратот може да се претвори во N2 во присуство на органски јаглерод. Во секундарен базен, калта се таложи, а дел од неа се користи повторно во базен за аерација. Остатокот може да се користи како ѓубриво (компостирано или не) откако ќе биде концентрирано.  

	Компостирање на цврстото ѓубре
	Контролирано аеробно разградување на цврстото ѓубре од микроорганизми коишто даваат финален производ (компост) кој е доволно стабилен за транспорт, складирање и корисна примена на почвата. Се намалуваат мирисот, микробните патогени и количеството вода во ѓубрето. Цврстиот дел од течното шталско ѓубре може, исто така, да се компостира. Оксигенација се постигнува со механичко свртување на редовите или со принудна аерација на куповите. Исто така, може да се користат и буриња и контејнери за компостирање. Со цврстиот отпад може да се компостираат и биолошки инокулум, зелени остатоци или други органски отпадоци (на пр. дигестат).


5.4.8 Техники за нанесување на ѓубрето на почвата
5.4.8.1 Техники за нанесување на воденестото (течното) ѓубре на почвата
	Техника
	Опис

	Разредување на течното ѓубре
	Соодносот на разредување вода:течно ѓубре е од 1:1 до 50:1. Содржината на сува материја во разреденото течно ѓубре е помалку од 2%. Разбистрениот течен дел од механичката сепарација на течното ѓубре и дигестатот од анаеробната дигестија може, исто така, да се користат.   

	Систем за наводнување со вода под низок притисок
	Разреденото течно шталско ѓубре се инјектира во цевководите за наводнување со вода и се испумпува под низок притисок до системот за наводнување (на пр. прскалка или подвижен уред за наводнување).

	Лентести ѓубрерастурачи (со приклучно црево) 
	Серија подвижни црева висат на широка шипка која е поставена на приколката со течно ѓубре. Од цревата се испушта течно ѓубре на ниво на земјата во широки паралелни ленти. Изводливо е и нанесување меѓу редовите на култура што расте.

	Лентести ѓубрерастурачи (со приклучна чизма) 
	Течното ѓубре се испушта од неподвижни цевки коишто завршуваат со метални чизми дизајнирани за директно нанесување на течното ѓубре во тесни ленти врз почвата и под надземниот дел на културата. Некои видови приклучни чизми се дизајнирани да може да прават плитки засеци во почвата за да се олесни инфилтрацијата.

	Плиток инјектор (отворена бразда)
	Секачки дискови или челични ножеви од клинеста брана се користат за правење вертикални бразди (обично 4-6 цм во длабочина) во почвата, образувајќи длабнатини во кои се испушта течно ѓубре. Инјектираното течно ѓубре е целосно или делумно под површината на почвата и браздите вообичаено остануваат отворени по нанесувањето на течното ѓубре.

	Длабок инјектор (затворена бразда)
	Клинести или дискови брани се користат за обработка на почвата и нанесување течно ѓубре во неа пред целосно да се покрие течното ѓубре со преси со тркала или валјаци. Длабочината на затворената бразда се движи меѓу 10 цм и 20 цм.

	Скиселување на течното ѓубре
	Види Дел 5.5.1.3.


5.4.9 Техники за мониторинг
5.4.9.1 Техники за мониторинг на излачување N и P

	Техника
	Опис

	Пресметување со помош на масен баланс на азот и фосфор врз база на консумираната храна, содржината на сиров протеин во исхраната, вкупниот фосфор и перформансот на животното
	Масениот баланс се пресметува за секоја категорија животно што се одгледува на фарма, што коинцидира со завршувањето на турнусот, врз основа на следниве начела:

Nизлачен = Nисхрана – Nзадржување
Pизлачен = Pисхрана – Pзадржување
Nисхрана се заснова на количеството храна што е внесено во организмот и на количеството сиров протеин во исхраната. Pисхрана се заснова на количеството храна што е внесено во организмот и на количеството вкупен фосфор во исхраната. Содржината на сиров протеин и на вкупен фосфор може да се дознаат преку еден од следниве методи:

- Во случај на набавка на храна од надворешни добавувачи: придружната документација.

- Во случај кога се врши самообработка на храната: земање примероци од состојките на храната од силосите или системите за хранење за анализа на количеството сиров протеин и вкупен фосфор, или пак, од придружната документација или стандардните вредности за содржина на сиров протеин и вкупен фосфор во соединенијата од кои е изработена храната.

Nзадржување и Pзадржување може да се пресметаат според една од следниве методи: 
- равенки или модели добиени со статистика;

- стандардни фактори на задржување за содржина на азот и фосфор за животното (или за јајцата, во случајот со несилки);

- анализа за содржината на азот и фосфор на репрезентативен примерок на животното (или на јајцата, во случај на несилки).

Со масениот баланс особено се увидуваат сите значителни промени во исхраната којашто вообичаено се применува (на пр. промена во некоја состојка од храната).   

	Процена со помош на анализа на ѓубрето во однос на содржината на вкупен азот и вкупен фосфор
	Се мери вкупниот азот и вкупниот фосфор во репрезентативен композитен примерок од ѓубрето и се проценува вкупниот излачен азот и фосфор врз база на евиденцијата за волуменот (за течното ѓубре) или тежината (за цврстото ѓубре) на ѓубрето. Кај системите со цврсто ѓубре се зема предвид и содржината на азот на постилката.
Со цел примерокот да биде репрезентативен, тој треба да се земе од најмалку 10 различни места и/или длабочини за да се изработи композитен примерок. Во случајот на постилка за живина, примероци да се земаат на длабочина до дното на постилката.


5.4.9.2 Техники за следење на амонијак и прашина

	Техника
	Опис

	Процена со помош на масен баланс врз основа на излачувањето и вкупниот (или вкупен амонијачен) азот присутен во секоја од фазите на управување со шталското/птичјото ѓубре  
	Процена на емисиите на амонијак врз основа на количеството азот излачено од секоја категорија животно и користење на вкупниот проток на азот (или вкупниот амонијачен азот (TAN)) и коефициентите на испарување (VC) во секоја од фазите на управување со ѓубрето (сместување, складирање, нанесување на почвата).

Равенките што се применуваат во секоја од фазите на управување со ѓубрето се:

Есместување = Nизлачен  ∙ VCсместување
Ескладирање = Nскладирање ∙ VCскладирање
Eнанесување = Nнанесување ∙ VCнанесување
каде:

Е се годишните емисии на NH3 од објектот каде се сместени животните, складиштето за ѓубре и нанесувањето на почва (на пр. во кг NH3/место на животно/година).

N е годишниот вкупен азот или TAN излачен, складиран или употребен при нанесувањето на ѓубрето на почвата (на пр. во кг N/место на животно/година). НДТ 21 Доколку е соодветно, може да се земат предвид додатоци на азот (на пр. од постилката на подот, рециклирање на течностите со кои се прочистува) и/или загуби на азот (на пр. од обработка на ѓубрето).

VC е коефициентот на испарување (без димензии и се однесува на системот за сместување, складирањето на ѓубрето или техниките за нанесување на почвата) којшто го претставува соодносот на TAN или вкупен азот испуштен во воздухот.

VC произлегува од мерењата што се дизајнирани и што се вршат согласно национален или меѓународен протокол (на пр. протоколот VERA) и потврдени за фарма со идентичен тип техника и слични климатски услови. Како друга опција, информации од кои може да се дојде до VC може да се преземат од некои европски или други меѓународно признати упатства.

Со масениот баланс особено се увидуваат сите значителни промени во видот добиток што се одгледува на фармата и/или во техниките што се применуваат за сместување, складирање и нанесување на почвата.      

	Пресметка со мерење на концентрацијата на амонијак (или прашина) и стапката на вентилација со помош на методи од ISO, национални или меѓународни стандарди со кои се обезбедуваат податоци со еквивалентен научен квалитет
	Примероци од амонијак (или прашина) се земаат минимум во шест различни денови распределени во текот на целата година. Деновите на земање примероци се распределуваат на следниов начин:
- За категории животни со стабилни стапки на емисија (на пр. несилки), деновите за земање примероци се избираат произволно на секои два месеца. Дневниот просек се пресметува како средина од сите денови кога биле земени примероци.

- За категории животни со линеарно зголемување на емисиите во текот на производствениот турнус (на пр. товни свињи), мерењата се еднакво распределени во текот на периодот на одгледување. За да се постигне тоа, половина од мерењата се вршат во првата половина од производствениот турнус, додека остатокот во втората половина од производствениот турнус. Деновите за земање примероци во втората половина од производствениот турнус се еднакво распределени во текот на годината (ист број мерења по годишно време). Дневниот просек се пресметува како средина од сите денови кога биле земени примероци.

- За категории животни со сè поголемо зголемување на емисиите (на пр. бројлери), производствениот турнус е поделен на три периоди со еднакво времетраење (ист број денови). Еден ден на мерење се паѓа во првиот период, две мерења во вториот период и три мерења во третиот период. Освен тоа, деновите за земање примероци во третиот период од производствениот турнус се рамномерно распределени во текот на годината (ист број мерења по годишно време). Дневниот просек се пресметува како просек од средната вредност за сите три периоди.
Земањето примероци се базира на 24-часовни периоди на земање примероци и се врши на отворите за влез/излез на воздух. Потоа се мери концентрацијата на амонијак (прашина) на отворот за излез на воздух, се коригира за концентрацијата во влезниот воздух, и дневните емисии на амонијак (или прашина) се добиваат со мерење и множење на стапката на вентилација и концентрацијата на амонијак (или прашина). Од дневниот просек за емисиите на амонијак (или прашина) може да се пресмета годишниот просек на емисиите на амонијак (или прашина) од објектот каде се сместени животните доколку таа вредност се помножи со 365 и се коригира за сите периоди во текот на кои во објектот не се сместени животни.
Стапката на вентилација потребна за да се определи протокот на емисиона маса се утврдува или со пресметка (анемометар на вентилаторите) во објекти со принудна вентилација, или со гасови за следење (со исклучок на употребата на SF6 или кој било гас што содржи CFCs) во објекти со природна вентилација каде е овозможено соодветно мешање на воздухот.
За постојки со повеќе отвори за влез и излез на воздух, се следат само оние точки за земање примероци што се сметаат за репрезентативни (од аспект на очекуваните масени емисии) за постројката.

	Процена со користење емисиони фактори
	Процена на емисиите на амонијак (или прашина) врз основа на емисиони фактори што произлегуваат од мерењата што се дизајнирани и што се вршат согласно национален или меѓународен протокол (на пр. протоколот VERA) на фарма со идентичен тип техника (што се однесува на системот за сместување, складирањето на ѓубрето и/или нанесувањето на почвата) и слични климатски услови. Како друга опција, емисионите фактори може да се преземат од некои европски или други меѓународно признати упатства.

Со користењето емисиони фактори особено се увидуваат сите значителни промени во видот добиток што се одгледува на фармата и/или во техниките што се применуваат за сместување, складирање и нанесување на почвата.


5.4.9.3 Техники за следење на системите за прочистување на воздухот

	Техника
	Опис

	Проверка на работењето на системот за прочистување на воздухот со мерење на амонијакот, мирисот и/или прашината во практични услови на фармата и согласно пропишаниот протокол за мерење и со помош на методи од EN стандардот или други методи (ISO, национални или меѓународни) со кои се обезбедуваат податоци со еквивалентен научен квалитет
	Проверката се врши со мерење на амонијак, мирис и/или прашина во влезниот и излезниот воздух и на сите дополнителни параметри релевантни за работењето ( на пр. стапка на проток на воздух, пад на притисокот, температура, рН ниво, спроводливост). Мерењата се вршат во летни услови (период од минимум осум недели со стапка на вентилација >80% од максималната стапка на вентилација) и во зимски услови (период од минимум осум недели со стапка на вентилација <30% од максималната стапка на вентилација) со репрезентативно управување и целосен капацитет на сместувањето и само доколку изминал адекватен временски период (на пр. четири недели) од последната промена на водата за перење. Може да се применуваат различни стратегии за земање примероци.

	Контрола на ефективното функционирање на системот за прочистување на воздух (на пр. со постојано евидентирање на оперативните параметри или со помош на алармни системи)
	Функционирање на електронски дневник со цел да се евидентираат сите мерења и оперативни податоци во период од 1-5 години. Евидентираните параметри зависат од видот на систем за прочистување на воздухот и може да вклучуваат:

1. рН и спроводливост на течноста за прочистување;

2. проток на воздух и пад на притисок на системот за ублажување;
3. времето на работа на пумпата

4. потрошувачка на вода и киселина.

Други параметри може да се евидентираат мануелно.


5.4.10 Управување со исхраната

5.4.10.1 Техники за намалување на излачениот азот

	Техника
	Опис

	Намалување на содржината на сиров протеин со употреба на балансирана исхрана која се заснова на нето енергијата за свињи (или во случајот на живината, енергија која може да се метаболизира ) и сварливи аминокиселини
	Да се намалат вишоците на сиров протеин на тој начин што ќе се увериме дека тој не ги надминува препораките за хранење. Исхраната е балансирана за да ги задоволи потребите од енергија и сварливи аминокиселини на животното.

	Исхрана во повеќе фази со формула за исхрана која е адаптирана на посебните потреби на периодот на производство
	Мешавината на храна попрецизно ги задоволува потребите на животното од аспект на енергија, аминокиселини и минерали, во зависност од тежината на животното и/или фазата на производство.

	Додавање контролирани количества есенцијални аминокиселини во исхрана со ниско ниво на сирови протеини
	Одредено количество храна богата со протеини се заменува со храна со мало количество протеини со цел дополнително да се намали содржината на сиров протеин. Исхраната е надополнета со синтетички аминокиселини (на пр. лизин, метионин, треонин, триптофан, валин) со цел да нема недостиг во аминокиселинскиот профил.

	Употреба на одобрени додатоци во исхраната кои го намалуваат вкупниот азот што се излачува
	Во храната или во водата се додаваат одобрени (според Регулативата на Комисијата (ЕК) 1831/2003) супстанции, микроорганизми или препарати, како што се ензими (на пр. NSP ензими, протеази) или пробиотици со цел поволно да се влијае врз ефикасноста на храната, на пр. со подобрување на сварливоста на храната или на тој начин што ќе се влијае врз гастроинтестиналната флора.


5.4.10.2 Техники за намалување на излачениот фосфор

	Техника
	Опис

	Исхрана во повеќе фази со формула за исхрана која е адаптирана на посебните потреби на периодот на производство  
	Храната се состои од мешавина која ги задоволува потребите од фосфор на животното преку обезбедување соодветно количество фосфор зависно од тежината на животното и/или фазата на производство.

	Употреба на одобрени додатоци во исхраната кои го намалуваат вкупниот фосфор што се излачува (на пр. фитаза)
	Во храната или во водата се додаваат одобрени (според Регулативата на Комисијата (ЕК) 1831/2003) супстанции, микроорганизми или препарати, како што се ензими (на пр. фитаза) со цел поволно да се влијае врз ефикасноста на храната, на пр. со подобрување на сварливоста на фитинскиот фосфор во храната или на тој начин што ќе се влијае врз гастроинтестиналната флора.


5.4.11 Техники за третирање емисии во воздухот од објектот каде се сместени животните

	Техника
	Опис

	Сув филтер
	Издувниот воздух се дува кон параван изработен на пр. од повеќеслојна пластика поставен пред вентилаторот на крајниот ѕид. Воздухот кој минува подлежи на силни промени  на насоката со што се предизвикува сепарирање на честичките со центрифугална сила.

	Воден филтер
	Со помош на вентилаторите од системот за вентилација, издувниот воздух се насочува надолу кон када со вода каде честичките прашина се натопуваат. Протокот потоа се пренасочува за 180 степени нагоре. Водата во кадата редовно се надополнува за да се задржи нивото кое се намалува со испарување. 

	Уред за прочистување со вода
	Издувниот воздух се дува низ компактен филтер со дијагонален проток. Водата континуирано се распрскува на материјалот за полнење на филтерот. Прашината се отстранува и се таложи во садот со вода којшто се празни пред да биде повторно наполнет.  

	Уред за прочистување со мокра постапка со киселина
	Издувниот воздух се насочува низ филтер (на пр. компактен ѕид) каде се распрскува циркулирачка киселинска течност (на пр. сулфурна киселина). Може да се постигне намалување на амонијакот меѓу 70% и 95%.

	Уред за биолошко прочистување (биоскрабер)
	Компактен стоечки филтер со инертен компактен материјал којшто вообичаено се одржува постојано да биде влажен со распрскување вода. Загадувачите на воздухот се апсорбираат во течната фаза и потоа се разградуваат од микроорганизми  и се таложат на филтерниот материјал. Може да се постигне намалување на амонијакот меѓу 70% и 95%. 

	Биофилтер
	Издувниот воздух мине низ филтерна постелка од органски материјал, како што е корен од дрво или ситни парчиња дрво, крута кора, компост или тресет. Филтерниот материјал треба да се одржува постојано да биде влажен со испрекинато распрскување по површината. Честичките прашина и состојките што испуштаат мирис во воздухот се апсорбираат од влажниот филм и се оксидираат или разградуваат од микроорганизми што живеат на навлажнетиот материјал од постелката. 

	Систем за прочистување на воздухот во две фази или во три фази
	Во систем со две фази, првата фаза (уред за прочистување со мокра постапка со киселина) вообичаено се комбинира со уред за биолошко прочистување (втора фаза). Во системот со три фази, првата фаза што се состои од уред за прочистување со вода вообичаено се комбинира со втора фаза (уред за прочистување со мокра постапка со киселина), по што следи биофилтер (трета фаза). Може да се постигне намалување на амонијакот меѓу 70% и 95%. 


5.5 Техники за секторот свињарство

5.5.1 Техники за сместување свињи
5.5.1.1 Системи за сместување

	Вид на под
	Опис

	Целосно решеткаст под
	Под на кој целата површина е со решетки, односно тој е изработен од метал, бетон или пластика и има отвори коишто овозможуваат фецесот и урината да паднат во канал или во јама што се наоѓа под подот.

	Делумно решеткаст под
	Под којшто делумно е полн, а делумно е со решетки, односно изработен од метал, бетон или пластика и има отвори коишто овозможуваат фецесот и урината да паднат во канал или во јама што се наоѓа под подот. Загадување на полниот под се спречува со соодветно управување на параметрите на климата во затворениот простор, особено во услови кога времето е жешко, и/или со правилно проектирање на системот за сместување на животните.


Горенаведените описи важат за следниве системи за сместување, кога тоа е соодветно:

	Техника
	Опис

	Целосно или делумно решеткаст под со длабока јама
	Боксовите имаат длабока јама којашто се наоѓа под решеткастиот под и која овозможува складирање на течното шталско ѓубре за време на периодите од едно до друго отстранување кое не се случува често. За товните свињи, може да се користи преливен канал за шталско ѓубре. Отстранувањето на течното ѓубре за негово нанесување на почвата или преместување во складиште на отворено се прави колку што е можно почесто (на пр. минимум на секои два месеца) освен доколку нема некои техники ограничувања (на пр. капацитетот за складирање). 

	Целосно или делумно решеткаст под со вакуумски систем за често отстранување на течното шталско ѓубре
	Испустите на дното од јамата или од каналот се поврзани со испустна цевка што се наоѓа под нив и го пренесува течното ѓубре до складиштето на отворено. Течното ѓубре честопати се испушта со отворање на вентил или чеп од главната цевка за течно ѓубре, на пр. еднаш или два пати неделно. Се создава мал вакуум и овозможува целосно празнење на јамата или каналот. Треба да се постигне одредена длабочина на течното ѓубре за системот да може да функционира правилно и да овозможи вакуумот да биде ефективен.

	Целосно или делумно решеткаст под со накосени ѕидови на каналот за шталско ѓубре
	Каналот за шталско ѓубре создава дел во форма на V во точката на испуштање на дното. Наклонот и мазната површина го олеснуваат испуштањето на течното шталско ѓубре. Отстранувањето на шталското ѓубре се врши минимум два пати неделно.

	Целосно или делумно решеткаст под со санка-гребач (скрепер) за често отстранување на течното шталско ѓубре
	Се состои од решеткаст дел, а во случајот на делумно решеткаст дел, и дел кој се состои од полн под со наклон кон решетките. Има канал во форма на V со две накосени површини на секоја страна од централниот канал каде урината може да се одведува во собирна јама преку одвод на дното од каналот за шталско ѓубре. Од јамата, цврстиот дел од шталското ѓубре се вади редовно (на пр. секојдневно) со помош на санка-гребач (скрепер). Се препорачува на изгребаниот под да му се додаде слој кој ќе ја направи површината мазна. Кај одбиените прасиња, може да се наместат рамни платформи со целосно решеткаст под.  

	Делумно решеткасти боксови со испакнати подови и одделени канали за шталско ѓубре и за вода
	Каналите за шталско ѓубре и за вода се градат на спротивна страна од испакнатиот и мазен полн бетонски под. Каналот за вода се поставува под подот од онаа страна на боксот каде што свињите начесто јадат или се напојуваат со вода. Водата со која се чистат боксовите може да се користи за полнење на каналите за вода. Каналот делумно се полни со минимум 10 цм вода. Каналот за шталско ѓубре може да биде изграден од проточни одводни канали или наклонети ѕидови  коишто вообичаено се измиваат два пати на ден, на пример, со водата од другиот канал или со течниот дел од течното шталско ѓубре (присуството на сува материја да не биде повеќе од околу 5%).  

	Делумно решеткаст под со ленти за шталското ѓубре во V форма
	Подвижни ленти за шталско ѓубре во форма на буквата V постојано вртат внатре во каналите за шталско ѓубре и ја опфаќаат целата површина за сиот фецес и урина да паднат врз нив. Подвижните ленти се вклучуваат барем два пати на ден за одделно да ги одведуваат урината и фецесот во затворено складиште за шталско ѓубре. Подвижните ленти се изработени од пластика (полипропилен или полиетилен). 

	Делумно решеткаст под со помала јама за шталско ѓубре
	Боксот има тесна јама со ширина од околу 0,6м. Јамата може да биде поставена во некоја надворешна патека.

	Често отстранување на течното шталско ѓубре со измивање
	Многу често отстранување (на пр. еднаш или два пати дневно) на течното шталско ѓубре се врши со измивање на каналите со течниот дел од течното шталско ѓубре (присуството на сува материја да не биде повеќе од околу 5%) или со вода. Течниот дел од течното шталско ѓубре може, исто така, да биде аериран пред да се измива со него. Оваа техника може да биде комбинирана со индивидуални варијации на дното од каналите или јамите, на пр. одводни канали, цевки или постојан слој од течно шталско ѓубре.

	Покриено лежиште или колиба за сместување со делумно решеткаст под
	Се организираат одделни функционални делови во боксовите на објектите за сместување во кои има природна вентилација. Делот со лежишта (околу 60% од вкупната површина) се состои од нивелиран изолиран бетонски под, со покриени и изолирани боксови или колиби, со капак на шарки кој може да се покрене или да се спушти за да се контролира температурата и вентилацијата. Деловите за активност и хранење се наоѓаат врз решеткаст под под кој се наоѓа јама за шталско ѓубре и каде ѓубрето често се отстранува, на пр. со вакуум. На полниот бетонски под може да се стави слама.

	Полн бетонски под целосно покриен со постилка 
	Целосно бетонски под скоро целосно прекриен со слој од слама или друг лигноцелулозен материјал.

Кај системот на подови со постилка, цврстото шталско ѓубре често се отстранува (на пр. два пати неделно). Како друга опција, кај систем со длабока постилка се додава свежа слама одозгора и акумулираното шталско ѓубре се отстранува на крајот од турнусот на одгледување. Може да се организираат одделни функционални делови за лежење, хранење, движење и правење измет.  

	Полн бетонски под со надворешна патека со постилка
	Преку мала врата свињата може да излезе надвор за правење измет во надворешна патека од бетон покриена со постилка. Шталското ѓубре паѓа во канал од каде се истуркува еднаш дневно.

	Боксови на база на постилка со делови за хранење/лежење на полн под
	Маториците се чуваат во бокс поделен на две функционални делови, главниот дел на кој има постилка и неколку прегради за хранење/лежење поставени врз полн под. Шталското ѓубре се задржува во сламата или во друг лигноцелулозен материјал, којшто редовно се заменува.

	Боксови за одбиени прасиња со делумно решеткаст под
	Во боксовите може да се постави под кој ќе биде накосен кон еден решеткаст дел или да се постави испакнат под и решетки (метални или пластични) од двете страни со два канала за шталско ѓубре. Шталското ѓубре се одведува низ цевка. Каналите често се испуштаат.

	Собирање шталско ѓубре во вода
	Шталското ѓубре се собира во водата за чистење што се чува во каналот за шталско ѓубре и се надополнува за нивото да се одржува на околу 120-150 мм. Ѕидовите на каналот не е задолжително да бидат накосени. По секој турнус на одгледување, каналот за шталско ѓубре се празни.

	Боксови за опрасување
	Маториците се сместуваат во индивидуални боксови  со метален, бетонски или пластичен решеткаст под и јама за шталско ѓубре што се наоѓа под него. Местото за лежење може да биде со решеткаст под или со целосно полн под. Правењето измет главно се врши во деловите со решеткаст под. Честопати на прасињата им се обезбедува нивелирано загреано легло во текот на првите неколку дена по раѓањето.

	Целосно решеткаст под и комбинација од канали за вода и за шталско ѓубре
	Маторицата е сместена на едно место (со помош на бокс за опрасување) со посебен дел за правење измет. Јамата за шталско ѓубре е поделена на широк канал со вода во предниот дел и мал канал за шталско ѓубре во задниот дел, со помала површина на шталско ѓубре. Предниот канал е делумно исполнет со вода.

	Целосно или делумно решеткаст под и корито за шталско ѓубре
	Монтажно корито (или јама) се поставува под решеткастиот под. Коритото е најдлабоко на еден крај со наслон од најмалку 3 степени кон централниот канал за течно шталско ѓубре. Шталското ѓубре се испушта кога ќе достигне ниво од околу 12 цм. Ако постои канал за вода, коритото може да биде дополнително поделено на дел за вода и дел за шталско ѓубре. Боксот за опрасување се комбинира со овој систем за сместување.

	Систем со дотур на слама
	Свињите се одгледуваат во боксови со полн под каде е определен еден дел со наслон за лежење и еден дел за правење измет. На животните секојдневно им се носи слама. Со активноста на свињите, постилката се оттурнува и преку делот со наслон (4-10%) завршува во патеката за собирање шталско ѓубре. Цврстиот дел од ѓубрето може често да се отстранува (на пр. секојдневно) со помош на санка-гребач (скрепер). 

	Боксови со постилка со создавање комбинирано шталско ѓубре (течно и цврсто шталско ѓубре)
	Боксовите за опрасување имаат одделни функционални делови: место за лежење со постилка, делови за движење и правење измет со решеткасти или перфорирани подови и дел за хранење којшто се наоѓа врз полн под. На прасињата им се обезбедува легло со постилка и покривка. Течното шталско ѓубре често се отстранува со скрепер. Цврстото шталско ѓубре се отстранува рачно од деловите со полн под секојдневно. Редовно се обезбедува постилка. Системот може да се комбинира со двор.

	Користење пловни топки во каналот со шталско ѓубре
	Топки полуполни со вода и изработени од посебна пластика со нелеплива облога пловат по површината од каналот со шталско ѓубре. 


5.5.1.2 Техники за ладење на течното шталско ѓубре

	Техника
	Опис

	Цевки за ладење на течното шталско ѓубре
	Намалување на температурата на течното шталско ѓубре (обично на помалку од 12оС) се постигнува со инсталирање систем за ладење којшто ќе биде поставен над течното шталско ѓубре, над бетонскиот под или вграден во подот. Интензитетот на ладење може да се движи од 10 W/m2 до 50 W/m2 за гестациски маторици и товни свињи сместени на делумно решеткасти подови. Системот се состои од цевки низ кои циркулира разладна состојка или вода. Цевките се поврзани со уред за размена на топлина за да се искористи отпадната енергија за загревање други делови од фармата. Јамата или каналите треба често да се празнат заради релативно малата површина за размена на цевките. 


5.5.1.3 Техники за намалување на рН вредноста на течното шталско ѓубре

	Техника
	Опис

	Скиселување на течното шталско ѓубре
	На течното шталско ѓубре му се додава сулфурна киселина со цел да се намали рН вредноста во јамата за течно шталско ѓубре на околу 5,5. Додавањето може да се изврши во процесен контејнер, по што би следела аерација и хомогенизација. Дел од третираното течно шталско ѓубре се испумпува назад во јамата за складирање под подовите од објектот каде се сместени животните. Системот за третирање е целосно автоматизиран. Пред (или по) нанесувањето ѓубре на кисели почви, може да биде потребно да се додаде варовник за да се неутрализира рН на почвата. Или како друга можност, скиселувањето може да се изврши директно во контејнерот за складирање или континуирано за време на нанесувањето на почвата.


5.6 Техники за секторот живинарство

5.6.1 Системи за сместување

5.6.1.1 Системи за сместување несилки, расплодни бројлери или пилиња

	Техника
	Опис

	Збогатени кафезни системи каде птичјото ѓубре се отстранува со помош на подвижни ленти минимум:

-еднаш неделно со сушење со воздух; или

-два пати неделно без сушење со воздух.
	Кафезите имаат наклонети подови и се изработени од заварена жица во форма на мрежа или пластични решетки. Опремени се со вградени елементи и оставен е поголем простор за хранење, напојување со вода, собирање на јајцата, гнездење, претање и стоење на вештачки гранчиња. Капацитетот на кафезот може да варира од 10 до 60 птици. Кафезите се поставени на три или четири нивоа. Под кафезите се поставени подвижни ленти за отстранување на птичјото ѓубре. Тоа може да се изнесува еднаш неделно (со сушење со воздух) или почесто (без сушење со воздух). Подвижната лента за собирање може да се вентилира за да се суши ѓубрето. Може, исто така, да се користи принудно сушење со воздух со замав во подвижните ленти за одведување на ѓубрето.  

	Кафезни системи со отстранување на птичјото ѓубре со помош на подвижни ленти минимум:

-еднаш неделно со сушење со воздух; или

-два пати неделно без сушење со воздух.
	Расплодните бројлери се сместени во кафезни системи опремени со вештачки гранчиња, дел со постилка и гнезда. На пилињата треба да им се обезбедат соодветни услови да ги искусат практиките на одржување (на пр. конкретните системи за хранење и напојување со вода) и условите на животна средина (на пр. природна светлина, вештачки гранчиња, постилка) што ќе им овозможат да се приспособат на системите за одгледување од кои ќе бидат дел подоцна во текот на својот живот. Птичјото ѓубре паѓа низ подот врз подвижната лента и може да се суши со претходно загреан воздух. Орманот за мешање на воздухот може да биде опремен со уред со кој ќе се врши претходно загревање на воздухот.

	Длабока постилка со јама за птичјото ѓубре, подвижна лента за ѓубрето или санка-гребач (скрепер)
	Барем една третина од вкупната површина на подот каде е сместена живината е покриена со постилка  (на пр. песок, струготини, слама). Остатокот од подот е решеткаст и под него има јама за птичјото ѓубре. Хранилките и поилките се сместени врз решеткастиот под. Дополнителни елементи може да бидат поставени во живеалиштето или надвор од него, како што се тремови или системи за слободно држење (испусти). Птичјото ѓубре се отстранува со скрепери (периодично) или со подвижни ленти (еднаш неделно за исушено птичјо ѓубре, два пати неделно без сушење). 

	Длабока постилка со јама за птичјото ѓубре, систем за принудна вентилација и ретко отстранување на ѓубрето
	Системот со длабока постилка (види горе за опис) се комбинира со ретко отстранување на птичјото ѓубре , на пр. на крајот од турнусот на одгледување. Се обезбедува минимална содржина сува материја во птичјото ѓубре од околу 50-60%. Тоа се постигнува со соодветен систем за принудна вентилација (на пр. вентилатори и екстрахирање на воздухот на ниво на подот). Системот за сместување може да се комбинира со трем и/или со систем за слободно држење (испуст).

	Длабока постилка со јама за птичјото ѓубре и принудно воздушно сушење на ѓубрето преку цевки
	Системот со длабока постилка (види горе за опис) се комбинира со сушење на птичјото ѓубре со помош на принудна вентилација преку цевки од кои дува воздух (на пр. 120оС и 1,2 м3/птица) врз птичјото ѓубре складирано под решеткастиот под. Системот за сместување може да биде комбиниран со трем или со систем за слободно држење. 

	Длабока постилка со канал за птичјо ѓубре, перфориран под и принудно сушење
	Системот со длабока постилка (види горе за опис) е опремен со перфориран под кој се наоѓа под птичјото ѓубре со што се овозможува принудно дување воздух одоздола. Птичјото ѓубре се отстранува на крајот од турнусот на одгледување. Системот за сместување може да се комбинира со трем и/или со систем за слободно држење.

	Птичарник со подвижни ленти за птичјото ѓубре
	Птичарниците се поделени на различни функционални делови: за хранење, напојување со вода, несење јајца, претање и одмарање. Корисната површина е зголемена со помош на издигнати решеткасти подови комбинирани со рафтови. Решеткастата површина се движи меѓу 30% и 60% од вкупната подна површина. Остатокот од подот вообичаено е покриен со постилка. Птичјото ѓубре се собира со подвижно ленти кои се наоѓаат под решеткастиот под и се отстранува барем еднаш неделно со вентилирани или невентилирани подвижни ленти. Во фармите за несилки и за расплодни бројлери, системот може да се комбинира со тремови или со систем за слободно држење. Во птичарниците за пилиња може да се комбинира под со постилка и полн под. 

	Принудно сушење на постилката со помош на воздухот од просторијата
	Во систем за сместување со длабока постилка и без јама за птичјото ѓубре, може да се користат системи за циркулирање на внатрешниот воздух за сушење на постилката и притоа да се задоволуваат физиолошките потреби на птиците. За таа цел, може да се користат вентилатори, топлински разменувачи и/или уреди за загревање.


5.6.1.2 Системи за сместување бројлери

	Техника
	Опис

	Систем за сместување базиран на постилка, со полн под, принудна вентилација и опремен со систем за напојување со вода кој не протекува
	Слој од постилочен материјал се постила врз целиот под на почетокот од секој период на одгледување и се отстранува на крајот како цврсто птичјо ѓубре. Системот за напојување со вода е дизајниран и функционира на тој начин што се спречува протекување или истурање врз постилката (на пр. со користење поилки цуцли). Изолацијата на подот (на пр. бетон, глина, мембрана) спречува кондензација на вода во постилката. Стапката на вентилација се контролира автоматски за отстранување на влагата за време на секакви временски и сезонски услови, а притоа се задоволуваат и физиолошките потреби на птиците. Системот за сместување може да биде комбиниран со трем и/или со систем за слободно држење (испуст).

	Систем за принудно сушење на постилката со помош на воздухот од просторијата
	Системи за циркулирање на воздухот од просторијата може да се користат за сушење на постилката, а притоа истовремено да се задоволат физиолошките потреби на птиците. За таа цел, може да се користат вентилатори, топлински разменувачи и/или уреди за загревање.

	Систем за сместување базиран на постилка, со полн под, природна вентилација и опремен со систем за напојување со вода кој не протекува
	Види го описот погоре. Вентилацијата е природна, со или без ладење на влезниот воздух.

	Каскаден поден систем со постилка врз лентата за ѓубре и со принудно сушење со воздух
	Каскаден систем на нивоа и опремен со ленти за ѓубрето покриени со постилка. Меѓу редиците на нивоата е оставен празен простор во форма на воздушен коридор за вентилација. Воздухот влегува низ еден коридор и се насочува кон постилочниот материјал (постилката) на лентите за ѓубрето. Постилката се отстранува на крајот од турнусот на огледување. Системот може да се користи во комбинација со одделна почетна фаза при која пилиња-бројлери се испилуваат и одгледуваат ограничено време на ленти за птичјото ѓубре со постилки на каскаден систем.  

	Под со постилка со комбинирано ладење и греење (комбидек систем)
	Види Дел 5.4.2.


5.6.1.3 Систем за сместување патки

	Техника
	Опис

	Полн под целосно прекриен со постилка и со често додавање материјал на постилката
	Постилката се одржува да биде сува со често додавање (пр. дневно) свеж материјал по потреба. Цврстото птичјо ѓубре се отстранува на крајот од турнусот на одгледување.

Системот за сместување може да биде опремен со природна или принудна вентилација и комбиниран со систем за слободно држење.

	Под со постилка комбиниран со под и со често додавање материјал на постилката
	Подот е опремен со решетки во делот каде се поилките (околу 25% од вкупната површина на подот). Постилката се одржува да биде сува со често додавање (на пр. дневно) свеж материјал по потреба. Цврстото птичјо ѓубре се отстранува на крајот од турнусот на одгледување. Системот за сместување може да биде опремен со природна или принудна вентилација и комбиниран со систем за слободно држење.

	Целосно решеткаст под со често отстранување на птичјото ѓубре
	Со решетки е покриена јамата во која се складира птичјото ѓубре и потоа се пренесува во надворешно складиште. Често отстранување на птичјото ѓубре и негово пренесување во надворешно складиште може да се врши

1. со постојан гравитациски тек;

2. со гребење со скрепер на различни интервали.

Системот за сместување може да биде опремен со природна или принудна вентилација и комбиниран со систем за слободно држење.


5.6.1.4 Систем за сместување мисирки

	Техника
	Опис

	Систем за сместување базиран на постилка, со полн под, принудна вентилација и опремен со систем за напојување со вода кој не протекува
	Објектот е затворен и добро изолиран и опремен со систем за принудна вентилација. Полниот под е целосно покриен со постилка на која може да се додава материјал по потреба. Изолацијата на подот (на пр. бетон, глина) спречува кондензација на вода во постилката. Цврстото птичјо ѓубре се отстранува на крајот од турнусот на одгледување. Системот за напојување со вода за пиење е дизајниран и функционира на тој начин што се спречува истурање на постилката.

	Полн под целосно прекриен со постилка опремен со систем за напојување со вода кој не протекува и природна вентилација 
	Види опис погоре. Објектот се вентилира природно и може да се комбинира со систем за слободно држење.


